
 

 

 

 

 

 

 

ᑐᑭᒧᐊᒃᑎᑦᑎᔨ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ 
2017/2018 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ  

 
 

  

ᐃᓄᓕᕆᔨᒃᑯᑦ 
ᐃᓄᓕᕆᔨᒃᑯᑦ          

     



2  

ᑐᑭᒧᐊᒃᑎᑦᑎᔨᒥᙶᖅᑐᖅ 
ᐊᓕᐊᓇᐃᒍᓱᒃᐳᖓ ᐅᓂᒃᑲᐅᓯᕆᓗᒍ ᑐᑭᒧᐊᒃᑎᑦᑎᔨ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ 2017/2018 
ᐊᕐᕌᒍᑕᒫᖅᓯᐅᑦ ᐅᓂᒃᑳᖓ, ᐊᑐᖅᑎᑦᑎᕙᒃᑐᖅ ᒪᓕᒐᓕᐊᓂᒃ ᐱᔭᕆᐊᓕᖏᓐᓂ ᓱᕈᓯᕐᓄᑦ ᖃᑕᙳᑎᒌᓄᓪᓗ 
ᐱᔨᑦᑎᕋᕈᑎᓄᑦ ᐱᖁᔭᖅ ᐱᑎᑦᑎᓂᒃᑯᑦ ᐅᓂᒃᑳᒥᒃ ᐊᒡᓚᕕᓕᕆᔭᐅᓂᖓᓄᑦ ᐱᖁᔭᖅ ᐊᑐᐊᒐᖏᓪᓗ, ᑐᓴᖅᑎᑦᑎᓪᓗᓂ 
ᖃᐅᔨᓴᖅᑕᐅᓯᒪᔪᑦ ᓇᓗᓇᐃᕈᑎᓂᒃ ᐃᒃᐱᒋᓪᓗᒍ ᓄᑕᕋᓕᕆᓂᖅ ᓄᓇᕗᒻᒥ, ᓇᓗᓇᐃᖅᓯᒪᓪᓗᒋᑦ ᐱᔨᑦᑎᕋᐅᑎᑦ 
ᐊᑐᓕᖅᑎᑕᐅᔪᓪᓗ ᓱᕈᓯᕐᓄᑦ  ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂ. ᐅᓂᒃᑳᖅ ᓴᖅᑭᔮᖅᑎᑦᑎᖕᒥᔪᖅ 
ᐱᔭᕇᕈᑎᓂᑦ, ᐃᖅᑲᓇᐃᔭᕐᕕᐅᓪᓗ ᐱᓇᓱᖕᓂᖓ ᐱᐅᓯᒋᐊᕐᓗᒍ ᐊᖏᓂᖓ ᐊᑐᖅᑎᑦᑎᓗᓂ ᐱᐅᓛᒥᒃ 
ᐃᓕᖅᑯᓯᒃᑰᖓᔪᓄᓪᓗ ᓈᒻᒪᒃᑐᓂᒃ ᐱᔨᑦᑎᕋᐅᑎᖏᓐᓂ ᓱᕈᓯᕐᓄᑦ, ᒪᒃᑯᒃᑐᓄᑦ, ᖃᑕᙳᑎᒌᓄᓪᓗ. 
 
ᐊᕐᕌᒍᖓᓂ 2017/18, ᐊᓕᐊᓇᐃᒍᓱᒃᑐᖓ ᐅᓂᒃᑲᐅᓯᕆᔭᕆᐊᒃᓴᖅ ᐃᖅᑲᓇᐃᔭᕐᕕᒃ ᑐᓂᓂᖓᓄᑦ ᑭᖑᓪᓕᖅᐹᒥ 
ᑭᐅᒋᐊᕈᑎᖓ 2014 ᑮᓇᐅᔭᖁᑎᒋᔭᓂᒃ ᖃᐅᔨᓴᖅᑎᒻᒪᕆᐅᑉ ᑕᑯᓇᒃᑲᓐᓂᕐᖢᒍ ᐅᓂᒃᑳᖅ ᓱᕈᓯᕐᓄᑦ  ᖃᑕᙳᑎᒌᓄᓪᓗ 
ᐃᓄᓕᕆᔨᒃᑯᑦ ᓄᓇᕗᒻᒥ.  ᒪᓕᒃᖢᒍ ᑲᑎᒪᐅᑕᐅᓂᖓ ᑕᑯᓇᒃᑲᓐᓂᕐᖢᒍ ᐅᓂᒃᑳᖅ, ᐃᖅᑲᓇᐃᔭᕐᕕᒃ ᐱᕙᒌᔭᕐᖢᓂᐅᒃ 
ᐱᐅᓛᑦ ᓴᐳᒻᒥᒃᖠᕈᑦ ᖃᓄᐃᓕᐅᕋᓱᐊᕐᓂᕐᒧᑦ ᐱᕙᒌᔭᐅᑦ ᑭᐅᒋᐊᕐᓗᒋᑦ ᐊᑐᓕᖁᔭᐅᔾᔪᑎᑦ. ᓯᕗᓪᓕᖅᐹᖅ ᓄᑖᖑᕆᐊᕈᑎ 
ᑐᓂᔭᐅᓪᓗᓂ ᑲᑎᒪᔨᕋᓛᓄᑦ ᓯᑎᐱᕆ 2014-ᒥ. ᐅᑭᐊᒃᓵᖑᓚᐅᖅᑐᖅ, ᐃᖅᑲᓇᐃᔭᕐᕕᒃ ᑐᓂᓯᓪᓗᒥ ᑭᖑᓪᓕᖅᐹᖓᓂ 
ᓄᑖᖑᕆᐊᖅᑐᓂ, ᑕᑯᑎᑦᑎᓪᓗᓂ ᐃᖅᑲᓇᐃᕐᕕᐅᑉ ᐱᕚᓪᓕᕈᑎᕐᔪᐊᖏᓐᓂᒃ ᓲᕐᓗ ᐱᓕᒻᒪᒃᓴᐃᓂᖅ ᒪᓕᑦᑎᐊᕐᓂᕐᓗ 
ᓄᓇᓕᖕᓂᓗ ᐃᓚᐅᖃᑕᐅᑎᑦᑎᓂᖅ.  
 
ᐊᕐᕌᒎᓂᐊᖅᑐᒧᑦ, ᐃᖅᑲᓇᐃᔭᕐᕕᒃ ᑲᔪᓯᔪᖅ ᐱᓕᕆᐊᖓᓂᒃ ᖃᔅᓯᑲᓪᓚᖕᓂᒃ ᐱᒃᑯᓇᖅᑐᓂᒃ ᐊᑐᓕᖅᑎᑦᑎᔾᔪᑎᓂᒃ 
ᐊᖏᒃᓕᒋᐊᖅᑎᑦᑎᓂᐊᖅᑐᖅ ᐊᖏᓂᖓᓂᒃ ᓴᙱᒃᑎᒋᐊᕐᓗᒍᓗ ᐱᔨᑦᑎᕋᐅᑎᖏᑦ. ᐊᓕᐊᓇᐃᒍᓱᒃᐳᖓ 
ᐅᓂᒃᑲᐅᓯᕆᓗᒍ ᐃᖅᑲᓇᐃᔭᕐᕕᐅᑉ ᐱᕚᓪᓕᕈᑎᖏᓐᓂᒃ ᐊᑐᓕᖅᑎᑕᐅᓂᖓᓂᒃ ᐱᔨᑦᑎᖅᑕᐅᔪᒥᒃ ᑐᓴᐅᒪᑎᑦᑎᓂᕐᒧᑦ 
ᐊᑐᖃᑦᑕᖅᑐᓂ, ᐊᒻᒪᓗ ᐃᓚᒋᐊᕈᑎᒃᑲᓐᓂᑦ ᑮᓇᐅᔭᖃᖅᑎᑕᐅᔪᓂ ᐃᖅᑲᓇᐃᔮᒃᓴᓂᑦ ᓲᕐᓗ ᖃᑕᙳᑎᒌᓄᑦ 
ᐊᑐᖅᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᑦ ᐊᒻᒪ ᓄᓇᓕᖕᓂ ᑐᓴᐅᒪᖃᑦᑕᐅᑎᔪᓕᕆᔨᑦ. ᑕᐅᕗᙵᒃᑲᓐᓂᖅ, ᐅᓂᒃᑳᖅ 
ᓇᓗᓇᐃᖅᓯᓂᐊᕐᒪᑦ ᓇᓗᓇᐃᔭᖅᓯᒪᑦᑎᐊᖅᑐᒃᑯᑦ, ᐃᖅᑲᓇᐃᔭᕐᕕᒃ ᐊᓪᓗᕆᐊᕐᔪᐊᕈᑎᖃᖅᑐᖅ ᓄᓇᓕᖕᓂ 
ᐃᓚᐅᑎᑦᑎᓂᕐᓂ ᑕᐃᑰᓇ ᐃᓄᙳᐃᓂᖅ ᐊᖓᔪᖅᑳᖑᓂᕐᓂ. ᑕᕝᕙᓂ ᐱᓕᕆᐊᒥ, ᓯᕗᓪᓕᖅᑕᐅᖏᓐᓇᖅᑐᒍᑦ 
ᖃᔅᓯᑲᓪᓚᖕᓄᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓂ, ᑕᑯᓐᓇᓛᖑᓪᓗᓂ ᐃᓗᓕᖏᑦ ᐃᓅᖃᑎᒌᑦᓯᐊᕐᓂᖅ: 
ᐱᒻᒪᕆᐅᑎᑦᑎᓗᓂ ᐊᓯᖏᓐᓂᑦ, ᐃᓅᖃᑎᒌᓄᑦ ᐊᒻᒪ ᐃᒃᐱᒍᓱᑦᑎᐊᕐᓂᖅ ᐃᓄᖕᓂᑦ. ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓗᓂ 
ᐃᓚᒌᓄᑦ ᐊᒻᒪᓘᓐᓃᑦ ᓄᓇᓕᖕᓂᑦ; ᐊᒻᒪ ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐱᓕᕆᖃᑎᒌᖕᓂᖅ 
ᑖᔅᓱᒧᖓᔅᓴᐃᓐᓇᖅ ᐱᔾᔪᑎᖃᖅᖢᑎᒃ. 
 
ᓴᐳᒻᒦᓂᖅ ᐊᒃᑐᖅᑕᐅᓴᕋᐃᑦᑐᓂᒃ ᓱᕈᓯᕐᓂᒃ, ᒪᒃᑯᒃᑐᓂᒃ, ᖃᑕᙳᑎᒌᓂᒃᓗ ᐱᓪᓗᐊᑕᐅᔪᖅ ᐱᓕᕆᐊᒃᓴᑦᑎᓐᓂᒃ 
ᐃᖅᑲᓇᐃᔭᕐᕕᐅᓪᓗᓂ. ᑕᑎᒋᔭᕗᑦ ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᐅᐸᒃᑕᐅᕙᒃᑐᑦ, ᖃᑕᙳᑎᒌᑦ, ᐃᓚᒋᔭᐅᔪᑦ, 
ᕿᑐᕐᖓᙳᐊᖃᖅᑏᑦ, ᓄᓇᓕᑦᑎᓐᓂᓗ ᐱᓕᕆᖃᑎᕗᑦ, ᑐᓂᓯᒪᐃᓐᓇᕐᓂᖏᓐᓄᑦ, ᖃᖓᒃᑯᑦ, ᓴᙱᓂᖏᑦ, 
ᐃᑲᔪᖅᓱᐃᓂᖏᓪᓗ, ᐃᑲᔪᕐᓗᑎᒍᑦ ᐱᔭᕇᕐᓗᒋᑦ ᐱᓕᕆᐊᒃᓴᕗᑦ. ᖁᔭᒋᔪᒪᔭᒃᑲ ᐱᓇᓱᖕᓂᖏᓐᓂᒃ 
ᑐᓂᓯᒪᔾᔪᑎᖏᓐᓂᒃᓗ, ᐱᕕᖃᖅᑎᓯᒪᓪᓗᑎᒍᑦ ᐃᑲᔪᕐᓗᒋᑦ ᓴᐳᒻᒥᓗᒋᓪᓗ ᐅᖓᑖᓄᑦ 1,000 ᓄᓇᕗᒻᒥᐅᑦ 
ᐊᕐᕌᒎᓵᖅᑐᒥᒃ.  
 
ᐃᒃᐱᒋᑦᑎᐊᕐᓗᒍ, 
 
 
 
 
ᔪ−ᐋᓐ Hᐊᓐᑐᓴᓐ−ᕙᐃᑦ, B.A., B.S.W., M.S.W., E.M.B.A.  
ᑐᑭᒧᐊᒃᑎᑦᑎᔨ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ   

ᐱᓕᕆᐊᖑᖃᑦᑕᖅᓯᒪᔪᑦ  

 
ᑐᓂᓯᓂᖅ ᑭᖑᓪᓕᖅᐹᖓᓂ ᐱᐅᓛᑦ ᓴᐳᒻᒥᒃᖠᕈᑦ ᖃᓄᐃᓕᐅᕋᓱᐊᕐᓂᕐᒧᑦ ᐱᕙᒌᔭᐅᑦ  
ᒫᑦᓯ 2014-ᒥ, ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ ᓴᖅᑭᑎᑦᑎᓪᓗᓂ ᑕᑯᓇᒃᑲᓐᓂᕐᖢᒍ ᐅᓂᒃᑳᖅ ᓱᕈᓯᕐᓄᑦ  
ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ ᓄᓇᕗᒻᒥ (ᑕᑯᓇᒃᑲᓐᓂᕐᖢᒍ ᐅᓂᒃᑳᖅ), ᐋᖅᑭᒃᓯᓪᓗᑎᒃᓗ ᐱᖁᔭᐅᔪᓂᒃ 
ᐱᐅᓯᒋᐊᕐᓗᒍ ᓴᐳᒻᒦᓂᖅ ᖃᓄᐃᙱᑦᑎᐊᕐᓂᕐᓗ ᓱᕈᓯᕐᓄᑦ, ᒪᒃᑯᒃᑐᓄᑦ, ᖃᑕᙳᑎᖏᓐᓄᓪᓗ. ᑭᐅᒋᐊᕐᓂᕐᒥ, 
ᐃᖅᑲᓇᐃᔭᕐᕕᒃ ᐋᖅᑭᒃᓯᓪᓗᓂ ᐱᐅᓛᑦ ᓴᐳᒻᒥᒃᖠᕈᑦ ᖃᓄᐃᓕᐅᕋᓱᐊᕐᓂᕐᒧᑦ ᐱᕙᒌᔭᐅᑦ ᐱᑎᑦᑎᓪᓗᑎᒃᓗ 
ᐱᕚᓪᓕᕈᑎᔪᓂᒃ ᓄᑖᖑᕆᐊᕈᑎᓂᒃ ᒪᓕᒐᓕᐅᕐᕕᖕᒧᑦ ᒪᕐᕉᖕᓄ ᐊᕐᕌᒎᖕᓄᑦ. ᑭᖑᓪᓕᖅᐹᖅ ᓄᑖᖑᕆᐊᕈᑎ 
ᑲᑎᒪᔾᔪᑕᐅᓪᓗᓂ ᐅᑭᐊᒃᓵᖓᓂ 2017 ᓇᓗᓴᐃᖅᓯᓯᒪᓪᓗᓂ ᐃᓱᒪᒋᔭᒃᓴᑦᑎᐊᓂᒃ ᐱᕚᓪᓕᕈᑎᒃᓴᓂᒃ ᖃᔅᓯᒐᓴᒃᑯᑦ 
ᐃᓚᐅᓪᓗᑎᒃ ᐱᓕᒻᒪᒃᓴᓂᖅ, ᒪᓕᑦᑎᐊᕐᓂᖅ ᒪᓕᒃᑕᐅᒋᐊᖃᖅᑐᓂ, ᐃᖅᑲᓇᐃᔭᓕᖅᑎᑦᑎᓃᑦ 
ᓄᖅᑲᑐᐃᓐᓇᖅᑕᐃᓕᒪᑎᑦᑎᓂᕐᒧᓪᓗ, ᓄᓇᓕᖕᓂᓗ ᐃᓚᐅᑎᑦᑎᓂᖅ.  
 
ᐃᖅᑲᓇᐃᔭᕐᕕᒃ ᑐᓂᓯᒪᐃᓐᓇᖅᑐᖅ ᐋᖅᑭᒃᓯᒪᑎᑦᑎᓗᓂ ᐱᕚᓪᓕᕐᓂᖓᑕ ᐱᔭᕇᖅᑕᖓᓂᒃ ᖃᓄᐃᓕᐅᕐᓂᕐᒧᑦ 
ᐱᕙᒌᔭᐅᑦ, ᐃᓕᓯᓪᓗᑎᒃᓗ ᑕᒻᒪᖅᓯᒪᔪᖅᓯᐅᖅᑎᐅᑉ ᐱᖁᔭᖏᓐᓂᒃ ᐊᑯᓂᐅᔪᒃᑯᑦ ᓯᕗᓪᓕᓪᐅᑎᓂᐊᕐᓗᒋᑦ. ᐅᓂᒃᑳᖅ 
ᑕᑯᑎᑦᑎᖕᒪᑦ, ᐃᖅᑲᓇᐃᔭᕐᕕᒃ ᑲᔪᓯᓂᐊᖅᑐᖅ ᐱᓇᓱᐃᓐᓇᕐᓗᓂ ᐊᖏᒃᓕᒋᐊᕐᓗᒍ ᐱᔨᑦᑎᕐᓂᕐᒧᑦ ᐊᖏᓂᖓ, 
ᓄᓇᓕᖕᓂ ᐃᓚᐅᑎᑦᑎᓂᖅ, ᒪᓕᑦᑎᐊᕐᓂᕐᓗ ᒪᓕᒃᑕᐅᒋᐊᖃᖅᑐᓂ.  
 

ᐊᖏᒃᓕᒋᐊᕐᓗᒍ ᐱᔨᑦᑎᕐᓂᕐᒧᑦ ᐊᖏᓂᖓ  
ᐊᕐᕌᓂᐅᓵᖅᑐᒥᒃ, ᐃᖅᑲᓇᐃᔭᕐᕕᒃ ᐊᖏᒃᓕᒋᐊᖅᑎᑦᑎᓪᓗᓂ ᐱᔨᑦᑎᕐᓂᕐᒧᑦ ᐊᖏᓂᖓᓂᒃ ᓄᓇᕗᒻᒥ 
ᓄᓇᕗᒻᒨᖏᑦᑐᕐᓗ ᒪᕐᕉᒃᑎᒍᑦ ᖃᐅᔨᓐᓇᖅᑐᓄᑦ ᐊᓪᓗᕆᐊᕈᑎᒃᑯᑦ:  
 
1. ᐊᕐᕌᒍᖏᓐᓂ 2017/18, ᐃᖅᑲᓇᐃᔭᕐᕕᒃ ᐃᓚᓯᓪᓗᑎᒃ ᒪᕐᕉᖕᓂᒃ ᖃᑕᙳᑎᒌᓄᑦ ᐊᑐᖅᑕᐅᔪᓐᓇᖅᑐᓂᒃ 

ᐃᖅᑲᓇᐃᔭᖅᑎᓂ ᐃᑲᓗᖕᓂ.  ᑕᓐᓇ ᐃᓚᓕᐅᔾᔨᓪᓗᓂ 7-ᓂ ᖃᑕᙳᑎᒌᓄᑦ ᐊᑐᖅᑕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᓂᑦ ᐱᔭᐅᔪᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ ᐊᕐᕌᒍᖏᓐᓂ 2016/17. ᖃᑕᙳᑎᒌᓄᑦ 
ᐊᑐᖅᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᑦ ᐱᑎᑦᑎᕙᒃᖢᑎᒃ ᐱᔨᑦᑎᕋᐅᑎᐅᔭᕆᐊᓕᖕᓂᑦ ᓄᓇᕗᒻᒥᐅᓄᑦ, ᐃᓚᐅᓪᓗᓂ 
ᖃᑕᙳᑎᒌᓄᑦ ᐋᓐᓂᖅᓯᕆᓂᐅᖃᑦᑕᖅᑐᓂ ᐅᔾᔨᕈᓱᒃᑎᑦᑎᓂᖅ ᐱᑎᑦᑎᑕᐃᓕᓂᕐᒧᓪᓗ ᐱᓕᕆᐊᖃᕐᓂᖅ, 
ᓄᓇᓕᖕᓂ ᐃᓚᐅᑎᑦᑎᓂᖅ, ᐃᑲᔪᖅᓱᐃᔾᔪᑎᓗ ᑎᒍᐊᙳᐊᖃᖅᑎᓄᑦ ᐊᒻᒪ ᓄᓇᓕᖕᓂ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ.  
 

2. ᐊᕐᕌᒍᖏᓐᓂ 2017/18, ᐃᖅᑲᓇᐃᔭᕐᕕᒃ ᓴᖅᑭᔮᖅᑎᑦᑎᓪᓗᓂ ᒪᕐᕉᖕᓂᒃ ᓄᓇᓕᖕᓂ ᑐᓴᐅᒪᖃᑦᑕᐅᑎᔪᓕᕆᔨ 
ᐃᖅᑲᓇᐃᔮᒃᓴᑦ ᐱᓇᔫᑎᒃᓴᓄᑦ, ᐋᑐᕚᒥ ᐊᑦᒪᓐᑕᓐᒥᓗ, ᐊᒥᓱᕈᕆᐊᕐᓗᒋᑦ ᐱᔨᑦᑎᕋᕐᓂᕐᒧᑦ ᐊᖏᓂᖓ 
ᓄᓇᕗᒻᒥᐅᙱᑦᑐᖅ. ᓄᓇᓕᖕᓂ ᑐᓴᐅᒪᖃᑦᑕᐅᑎᔪᓕᕆᔨ ᑲᒪᒋᔭᖃᕐᓗᓂ ᐱᑎᑦᑎᓗᓂ ᓄᓇᕗᒻᒥᐅᑦ ᓈᒻᒪᒃᑕᓂᒃ 
ᓇᓃᓐᓂᖏᓐᓂᒃ ᑲᒪᒋᔭᐅᓗᑎᒃ ᐅᐸᒍᑎᔭᕆᐊᖃᕐᓂᒃᑯᑦ ᓱᕈᓯᕐᓄᑦ, ᒪᒃᑯᒃᑐᓄᑦ, ᐃᓐᓇᕐᓄᓪᓗ ᐃᓂᖃᖅᑐᓄᑦ 
ᓄᓇᕗᒻᒥᐅᙱᑦᑐᖅ ᐱᓕᕆᕝᕕᖕᓂ. ᐃᖅᑲᓇᐃᔮᒃᓴᑦ ᑖᒃᑯᓄᖓᑐᐊᖑᔪᑦ ᓄᓇᕗᒻᒥ ᐃᓄᐃᑦᓄᑐᐊᖅ, 
ᐃᓚᓯᓂᐊᖅᑐᖅ ᐃᖅᑲᓇᐃᔭᕐᕕᐅᑉ ᐊᖏᓂᖓᓂᒃ ᐱᑎᑦᑎᓗᑎᒃ ᐃᓕᖅᑯᓯᒃᑯᑦ ᓈᒻᒪᒃᑐᓂᒃ ᐃᑲᔪᖅᓱᐃᓂᕐᓂ 
ᓄᓇᕗᒻᒥᐅᓄᑦ ᐃᓂᖃᖅᑐᓄᑦ ᓄᓇᕗᒻᒥᐅᙱᑦᑐᖅ.  

ᑲᑐᔾᔨᖃᑎᒌᒍᑎᑦ ᐊᖑᑎᓄᑦ ᓄᑲᑉᐱᐊᓪᓗ ᑲᑎᒪᑎᑦᑎᑲᑕᖕᓃᑦ  

ᐱᓇᓱᖕᓂᕐᒧᑦ ᐊᖏᒃᓕᒋᐊᕐᓗᒍ ᐊᑐᓕᖅᑎᑦᑎᔾᔪᑎᑦ ᑐᕌᕆᓗᒋᑦ ᐱᔭᕆᐊᓕᖏᑦ ᓄᑲᑉᐱᐊᑦ ᒪᒃᑯᒃᑐᓪᓗ ᐊᖑᑎᑦ, 
ᐃᖅᑲᓇᐃᔭᕐᕕᒃ ᐊᐅᓚᑦᑎᓪᓗᓂ ᐱᖓᓱᓂᒃ ᑲᑎᒪᑎᑦᑎᓂᕐᓂ ᐃᖃᓗᖕᓂ, ᑲᖏᕐᖠᓂᕐᒥ ᐃᖃᓗᒃᑑᑦᓯᐊᒥᓗ, 
ᑎᒍᒥᐊᖅᑎᐅᖃᑕᐅᓪᓗᐊᖅᑕᖅᑐᓂ ᐃᑲᔪᖅᓱᐃᖃᑦᑕᖅᑐᓂ, ᐱᓕᕆᐊᒃᓴᑦ, ᐊᑐᓕᖅᑎᑦᑎᔾᔪᑎᓪᓗ ᐊᖑᑎᓄᑦ 
ᓄᑲᑉᐱᐊᓄᓪᓗ ᓄᓇᕗᒻᒥ. ᐊᖑᑏᑦ ᑲᑎᙵᑎᑕᐅᓚᐅᖅᐳᑦ ᕿᑎᕐᒥᐅᓂ ᓯᑎᐱᕆᐅᑎᓪᓗᒍ 2017, ᐱᐊᓂᒃᓯᓚᐅᖅᖢᑎᒃ 
ᐱᖓᓱᓂ ᐊᕕᒃᑐᖅᓯᒪᔪᓂ ᑲᑎᒪᑎᑦᑎᑲᑕᒃᑐᑦ. ᐱᔾᔪᑕᐅᔪᑦ ᑲᑎᙵᑎᓪᓗᒋᑦ ᐃᓚᐅᑎᑦᑎᓪᓗᑎᒃ ᐱᔾᔪᑎᓂᒃ ᐊᒃᑐᐃᔪᓂᒃ 
ᐊᖑᑎᓂᒃ ᓄᑲᑉᐱᐊᓂᓗ ᓄᓇᕗᒻᒥ; ᓴᙱᓃᑦ ᐃᓱᓕᕝᕕᖃᕈᑎᓪᓗ ᒫᓐᓇᐅᔪᖅ ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒃᓗ 
ᐊᖑᑎᓄᑦ ᓄᑲᑉᐱᐊᓄᓪᓗ; ᐱᑕᖃᕆᐊᓕᓪᓗ ᐱᑎᓪᓗᒋᑦ ᐱᔭᕆᐊᓕᖏᑦ ᐊᖑᑎᑦ ᓄᑲᑉᐱᐊᓪᓗ.  

ᑐᑭᓯᒋᐊᕈᑎᒃᓴᑦ ᑲᑎᑕᐅᔪᑦ ᐊᑐᖅᑕᐅᖃᑦᑕᕐᓂᐊᖅᐳᑦ ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕋᖅᑕᐅᔭᕆᐊᓕᖕᓂᒃ 
ᑐᓴᖅᑎᑦᑎᓂᐊᖅᑐᓂᑦ. ᐃᖅᑲᓇᐃᔭᕐᕕᒃ ᐋᖅᑭᒃᓯᕙᓪᓕᐊᔪᖅ ᐅᓂᒃᑳᒥᒃ ᓇᓗᓇᐃᖅᓯᓪᓗᑎᒃ ᐱᔾᔪᑕᐅᒐᔪᒃᑐᓂᒃ 
ᐱᔾᔪᑎᓂᒃᓗ ᖃᐅᔨᔭᕐᓂ ᑲᑎᒪᑎᑦᑎᓂᕐᓂ ᐃᓚᐅᖃᑕᐅᔪᓂᒃ ᐱᓕᕆᔨᐅᔪᓂᒃᓗ. ᐅᓂᒃᑳᖅ, ᐃᓗᓕᖃᖅᑐᖅ ᕿᒥᕐᕈᓂᕐᒥ 
ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᑲᑎᓐᓂᕐᓂ ᐱᖁᔭᐅᔪᓂᒃᓗ ᐃᓚᐅᖃᑕᐅᔪᓄᑦ, ᓂᕆᐅᒋᔭᐅᔪᖅ 
ᐱᔭᕇᖅᑕᐅᓂᐊᕐᓂᖓᓂᒃ ᐊᕐᕌᒍᖏᑦ 2018/19. 

ᐃᖅᑲᓇᐃᔭᕐᕕᒃ ᐱᓕᕆᐊᖃᕐᖢᓂ ᑐᒃᓯᕋᐅᓯᐅᖁᔨᔾᔪᑎᓂᒃ ᔪᓚᐃ 2017−ᒥ ᐃᑲᔪᕐᓗᒋᑦ ᐱᑕᕐᑳᓂᒃᑐᑦ ᐱᓕᕆᐊᒃᓴᑦ 
ᐊᑐᓕᖅᑎᑦᑎᔾᔪᑎᓪᓗ ᐊᖑᑎᓄᑦ ᓄᑲᑉᐱᐊᓄᓪᓗ ᐊᒻᒪᓘᓐᓃᑦ ᐃᑲᔪᕐᓗᒍ ᐱᕙᓪᓕᐊᓂᖓ ᓄᑖᑦ ᐱᓕᕆᐊᒃᓴᑦ 
ᐊᑐᓕᖅᑎᑦᑎᔾᔪᑎᓪᓗ. $49,754 ᑮᓇᐅᔭᖃᖅᑎᑕᐅᔾᔪᑎ ᐱᑎᑕᐅᓪᓗᓂ ᐊᖑᑎᓄᑦ ᓄᑲᑉᐱᐊᓄᓪᓗ 
ᐊᑐᓕᖅᑎᑦᑎᔾᔪᑎᓂᒃ ᐊᕐᕕᐊᓂ, ᓴᓂᕋᔭᖕᒥ, ᖁᕐᓗᖅᑐᕐᒥ ᐊᒻᒪ ᐸᖕᓂᖅᑑᒥ.   

ᐊᕐᕌᒍᒥᑦ ᕿᒥᕐᕈᔭᐅᓂᖏᑦ  

ᑎᑎᕋᖅᓯᒪᔪᖅ 1 ᓴᖅᑭᑎᑦᑎᔪᖅ ᕿᒥᕐᕈᓂᕐᒥ ᐱᔨᑦᑎᕋᐅᑕᐅᒧᓂᒃ ᓄᓇᕗᒻᒥᐅᓄᑦ ᓱᕈᓯᕐᓄᑦ ᖃᑕᙳᑎᒌᓄᓪᓗ 
ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂ. ᑭᓯᐊᓂ ᐊᓯᐊᒍᑦ ᖃᐅᔨᑎᑦᑎᔾᔪᑕᐅᒃᐸᑦ, ᑲᑎᖅᓱᖅᓯᒪᔪᑦ ᐱᑎᑕᐅᓪᓗᓂ ᒫᑦᓯ 31, 
2018, ᑭᒡᒐᖅᑐᐃᔪᖅ ᑕᑯᒃᓴᐅᑎᑦᑎᔪᓂᒃ ᑭᖑᕙᙱᑦᑐᒃᑯᑦ.  

ᑎᑎᕋᖅᓯᒪᔪᖅ 1: ᖃᐅᔨᓴᖅᑕᐅᓯᒪᔪᑦ ᓇᓗᓇᐃᕈᑎᑦ ᓇᐃᓈᖅᓯᒪᔪᑦ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ  

ᓂᕈᐊᕐᓂᖅ ᐃᓕᓴᕐᓇᕈᑎᓂᒃ ᑲᑎᓪᓗᒋᑦ 
ᐳᓴᓐᑎᑯᑦ 
ᖃᔅᓯᐅᓂᖏᑦ 

ᖃᔅᓯᐅᓂᖏᑦ ᓱᕈᓰᑦ ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᕙᒃᑐᑦ  448 100% 
ᐊᖑᑎ 241 54% 
ᐊᕐᓇᖅ 207 46% 

ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ ᐃᖃᖅᑐᐃᕕᒃᑯᑦ ᐊᑐᓕᖁᔭᖅ 
ᐃᖅᑲᖅᑐᐃᕕᖕᒧᑦ ᐊᑐᓕᖁᔭᖅ 225 50% 
ᐱᔨᑦᑎᕋᐅᑎᓄᑦ ᐊᖏᕈᑎᒃᑯᑦ 223 50% 

ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ ᓄᓇᕗᑦ ᓯᓚᑖᓂ 
ᓄᓇᕗᒻᒥᑦ 376 84% 
ᓄᓇᕗᑦ ᓯᓚᑖᓃᑦᑐᑦ 72 16−ᐳᓴᓐᑎᑦ 

ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ ᓄᓇᕗᒻᒥ, ᐃᓂᑖᖅᑎᑕᐅᓂᖏᑕ ᖃᓄᐃᑦᑑᓂᖓᒍᑦ 
ᐃᓄᓕᕆᔨᒃᑯᑦ ᑎᒍᐊᖑᐊᖑᔫᑉ ᐊᖏᕐᕋᖓ 123 33% 
ᐃᓚᖏᓐᓃᑎᑕᐅᔪᑦ  130 35% 
ᐃᓚᒌᓐᓃᑎᑕᐅᑲᐃᓐᓇᕐᓂᖅ  106 28% 
ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᑦᑐᖅ 17 4% 

ᐅᓂᒃᑎᑕᐅᕙᒃᑐᑦ ᐃᓚᒌᓂ ᐋᓐᓂᖅᓯᕆᖃᑦᑕᐅᑎᕙᒃᑐᓄᑦ ᐃᓂᒃᓴᒧᑦ  519   
ᐊᕐᓇᐃᑦ 251 48% 
ᓄᑕᖅᑲᑦ 268 52% 

 
ᒫᑦᓯ 31, 2018−ᒥ, ᐃᖅᑲᓇᐃᔭᕐᕕᒃ ᐱᑎᑦᑎᓪᓗᓂ ᓴᐳᒻᒥᔾᔪᑎᓂᒃ ᐃᑲᔪᖅᓱᐃᔾᔪᑎᓂᒃᓘᓐᓃᑦ 448 ᓄᑕᖅᑲᓂᒃ 
ᒪᒃᑯᒃᑐᓂᒃᓗ.  ᑖᓐᓇ ᐃᓚᐅᑎᑦᑎᔪᖅ ᖃᐅᔨᓴᖅᑕᐅᔾᔪᑎᓂᒃ ᐋᖅᑭᒐᓲᑎᓂᒃᓗ ᐱᔾᔪᑎᓄᑦ ᐱᑦᑎᐊᖅᑕᐅᙱᓐᓂᕐᓂ, 
ᐊᑐᐊᒐᓕᐅᖅᑕᐅᓂᖓ ᕿᑐᕐᖓᙳᐊᕆᔭᐅᔪᓄᑦ ᐊᒻᒪ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ, ᐃᑲᔪᖅᓱᐃᔾᔪᑎᓪᓗ ᓲᕐᓗ 
ᑐᓐᓂᖅᑯᑎᓕᕆᓂᕐᓄᑦ. ᐊᖏᔪᖅ ᐃᓚᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ (84%) ᑲᒪᒋᔭᐅᓪᓗᑎᒃ ᐱᔨᑦᑎᕋᖅᑕᐅᓪᓗᑎᒃᓗ 
ᓄᓇᕗᒻᒥ ᐅᖓᑖᓄᓪᓗ ᓇᑉᐸᖏᑕ ᑕᐃᒃᑯᐊ ᓄᑕᖅᑲᑦ (63%) ᐱᔨᑦᑎᕋᖅᑕᐅᓪᓗᑎᒃ ᖃᑐᙳᑎᖏᓐᓂ 
ᐃᓚᖏᓐᓂᒃᓘᓐᓃᑦ. ᐃᓚᒃᑲᓐᓂᖓ, 448 ᓄᑕᖅᑲᑦ ᒪᒃᑯᒃᑐᓪᓗ ᐃᖅᑲᓇᐃᔭᕐᕕᒃ ᐃᑲᔪᖅᓱᐃᓪᓗᓂ, ᓇᑉᐸᖏᑦ (50%) 
ᑕᐃᑰᓈᖅᑐᑦ ᐱᔨᑦᑎᕋᖅᑕᐅᓂᕐᒧᑦ ᐊᖏᕈᑎᒃᑯᑦ, ᐊᖏᕈᑎᐅᔪᑦ ᐱᑎᑦᑎᓪᓗᑎᒃ ᐱᕕᒃᓴᓂᒃ ᖃᑕᙳᑎᒌᓄᑦ 
ᐱᓕᕆᖃᑎᖃᑦᑎᐊᕐᓂᖅᓴᐅᓗᑎᒃ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂ 
ᐱᓕᕆᒋᐊᓪᓚᒃᑲᓐᓂᕈᑎᓄᑦ ᐆᒃᑑᑎᑦ ᐱᔭᕆᐊᖃᓚᐅᙱᑎᓪᓗᒋᑦ.  
 
ᐊᑖᓃᑦᑐᖅ ᐊᕕᒃᓯᒪᓂᖅ ᐱᑎᑦᑎᔪᖅ ᓇᓗᓇᐃᔭᖅᓯᒪᓂᖅᓴᓂᒃ ᖃᐅᔨᓴᕈᑎᓂᒃ ᐱᔾᔪᑎᖃᖅᑐᓄᑦ ᓱᕈᓯᕐᓂᑦ ᓴᐳᔾᔨᓂᕐᒧᑦ 
ᐱᔨᑦᑎᕈᑏᑦ.  ᒪᓕᒃᑕᐅᔪᖅ ᐊᕕᒃᓯᒪᓂᕐᒥ ᓇᓗᓇᐃᖅᓯᓪᓗᓂ ᐊᓯᖏᓐᓂᒃ ᐱᔨᑦᑎᕋᕈᑎᓂᒃ ᑕᐃᑯᙵᖓᔪᑦ ᓱᕈᓯᕐᓄᑦ 
ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂ, ᐃᓚᐅᓪᓗᑎᒃ ᐃᓐᓇᕐᓄᑦ ᐃᑲᔪᖅᓱᐃᔾᔪᑎᑦ, ᑎᒍᐊᖅᑐᓕᕆᓂᖅ, 
ᖃᑕᙳᑎᒌᓄᓪᓗ ᐋᓐᓂᖅᓱᖅᑕᐅᖃᑦᑕᖅᑎᑦᑎᑕᐃᓕᓂᕐᒧᑦ, ᐃᓱᓕᔾᔪᑎᖃᕐᖢᓂ ᐊᕕᒃᓯᒪᓂᕐᒥᒃ ᐃᖅᑲᓇᐃᔭᕐᕕᐅᑉ 
ᓯᕗᓂᒃᓴᒧᑦ ᑐᑭᒧᐊᕈᑎᒃᓴᖏᓐᓂ.   

ᓄᑕᖅᑲᓄᑦ ᓴᐳᓐᓂᐊᖅᑎᒃᑯᑦ  
ᐃᖅᑲᓇᐃᔭᕐᕕᐅᑉ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓ ᐱᑎᑦᑎᓪᓗᓂ ᐊᒥᓱᓂᒃ 
ᐃᑲᔪᖅᓱᐃᔾᔪᑎᓄᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᑲᔪᖅᑕᐅᔭᕆᐊᓕᖕᓄᑦ ᓴᐳᒻᒥᔭᐅᓗᑎᒃᓘᓐᓃᑦ. ᑖᒃᑯᐊ 
ᐱᔨᑦᑎᕋᐅᑎᑦ ᐊᑐᖅᑎᑕᐅᓪᓗᑎᒃ ᓄᓇᓕᖕᓂ ᐃᓄᓕᕆᔨᒃᑯᓐᓄᑦ ᓄᓇᕗᓕᒫᒥ, ᐃᖅᑲᓇᐃᔭᕐᕕᒃᓗ 
ᒪᓕᒐᒃᓴᖃᖅᑎᑕᐅᓪᓗᓂ ᐱᑎᓪᓗᒋᑦ ᑖᒃᑯᐊ ᐱᔨᑦᑎᕋᐅᑎᑦ ᐃᑲᕐᕋᑕᒫᑦ ᖃᐅᑕᒫᒧᑦ. ᓄᓇᓖᑦ ᐊᑐᓂ ᓄᓇᕗᒻᒥ ᐊᑕᐅᓯᕐᒥ 
(1) ᐅᖓᑖᓄᓪᓗᓃᑦ ᓄᓇᓕᓐᓂ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ, ᐃᓄᒋᐊᓐᓂᖏᑦ ᒪᓕᒡᓗᒋᑦ.  
 
ᐊᖏᓂᖅᓴᖅ ᐃᖅᑲᓇᐃᔮᖅ ᓄᓇᓕᓐᓂ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ ᐱᓕᕆᐊᖏᑦ ᓱᕈᓯᕐᓂᑦ ᓴᐳᔾᔨᓂᕐᒨᖓᔪᑦ, 
ᓄᓇᓕᓐᓂ ᐃᓄᓕᕆᔩᑦ ᑲᒪᒋᔭᖃᕐᒥᔪᑦ ᐊᒥᓱᓂᒃ ᐱᓕᕆᐊᒃᓴᖏᓐᓂ ᓯᓚᑖᓃᑦᑐᓂᒃ ᓱᕈᓯᕐᓂᑦ ᓴᐳᔾᔨᓂᕐᒧᑦ. ᐊᓯᖏᑎᒍᑦ 
ᐱᔪᓐᓇᕐᓂᕆᔭᐅᔪᑦ ᐃᓛᓐᓂᒃᑯᑦ ᐊᔾᔨᐅᖏᑦᑐᑯᑦ ᐃᓄᓕᕆᔨᓄᑦ ᑲᒪᒋᔭᐅᓲᖑᒻᒪᑕ ᐃᒻᒥᒃᑯᑦ ᓇᓗᓇᐃᖅᓯᒪᔪᓄᑦ ᓱᕈᓯᕐᓂᑦ 
ᓄᑕᖃᓂᑦ ᓴᐳᒻᒥᓇᓱᐊᕐᓂᕐᒧᑦ, ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ ᓄᓇᕗᒻᒥ ᐱᓕᕆᖃᑦᑕᖅᑐᑦ 
ᐃᓄᓕᕆᓂᕐᓂᑦ (ᑐᑭᓕᐅᑎᓗᒍ ᐃᓐᓇᐃᑦ ᑲᒪᒋᔭᐅᓪᓗᑎᒃ, ᑎᒍᐊᖅᑐᓕᕆᓂᖅ, ᖃᓄᐃᑎᑦᑎᑕᐃᓕᒪᓂᑦ ᓄᓇᓕᓐᓂᑦ 
ᐱᓕᕆᐊᖑᔪᓄᑦ, ᐊᓯᖏᓪᓗ).  ᐱᔾᔪᑎᖃᓗᐊᖅᑐᖅ ᓄᓇᖓ ᓄᓇᕗᒻᒥ ᑕᐅᑐᓪᓗᒍ, ᐊᒻᒪᓗ ᐱᓕᕆᐊᖑᒐᔪᒃᑐᑦ 
ᓄᓇᓕᕋᓛᖑᓂᖅᓴᓄᑦ.   
 
ᑎᑎᕋᐅᔭᒐᖅ 1 ᐊᑖᓂ ᓇᓗᓇᐃᖅᓯᒪᔪᖅ ᖃᔅᓯᐅᑎᒋᔪᑦ ᓄᑕᖅᑲᑦ 
ᒪᒃᑯᒃᑐᓪᓗ ᐱᔨᑦᑎᖅᑕᐅᓂᖏᓐᓂ, ᖃᓄᐃᑦᑑᓂᖏᑎᖑᑦ ᐱᔨᑦᑎᕋᐅᑎᑦ 
ᐊᖏᕈᑎᓂᑦ ᓇᓗᓇᐃᖅᓯᒪᔪᖅ ᑕᓕᖅᐱᐊᓂ.  ᐱᔨᑦᑎᕋᐅᑎᓄᑦ ᐊᖏᕈᑎᑦ 
ᐊᑕᐅᓯᙳᖅᑎᑕᐅᓪᓗᑎᒃ ᒪᒃᑯᒃᑐᖅ ᖃᑕᙳᑎᒌᓘᓐᓃᑦ ᐃᑲᔪᖅᑕᐅᔪᑎᒍᑦ, 
ᑭᓯᐊᓂ ᐱᕐᔪᐊᙱᑦᑐᑦ ᓱᕈᓯᕐᓂᑦ ᓴᐳᔾᔨᓂᕐᒧᑦ ᐃᓱᒫᓘᑎᑦ ᐱᑕᖃᙱᑦᑐᑦ.  
 
ᑎᑎᕋᐅᔭᒐᖅ ᐃᓚᐅᑎᑦᑎᖕᒥᔪᖅ ᖃᔅᓯᐅᓂᖏᓐᓂᒃ ᓄᑕᖅᑲᑦ ᒪᒃᑯᒃᑐᓪᓗ 
ᐱᔨᑦᑎᖅᑕᐅᔪᑦ ᑕᐃᑰᓇ ᐱᕙᒌᔭᐅᑦ ᑲᒪᒋᔭᐅᓂᕐᒧᑦ ᐊᖏᕈᑎᒥᒃ.  
ᐱᕙᒌᔭᐅᑦ ᑲᒪᒋᔭᐅᓂᕐᒧᑦ ᑎᑎᕋᖅᓯᒪᓪᓗᓂ ᐊᖏᕈᑎᐅᔪᖅ ᐊᑯᓐᓂᖏᓐᓂ 
ᐊᖓᔪᖅᑳᖅ(ᑦ) ᐃᖅᑲᓇᐃᔭᕐᕕᒃᓗ ᓇᓗᓇᐃᖅᓯᓪᓗᓂ ᑲᒪᒋᔭᐅᓂᕐᒧᑦ 
ᐱᕙᒌᔭᐅᒻᒥᒃ ᓄᑕᕋᕐᒧᑦ ᖃᑕᙳᑎᖏᓐᓄᓪᓗ ᐱᖁᓪᓗᒋᑦ ᓄᑕᕋᐅᑉ ᓴᐳᒻᒥᔭᐅᓂᖓ ᖃᓄᐃᙱᑦᑎᐊᖁᓪᓗᒍᓗ. 
ᐃᓚᐅᖃᑕᐅᔪᖅ ᐊᑖᓂ ᑎᑎᕋᐅᔭᒐᕐᒥ ᓲᖃᐃᒻᒪ ᐱᕙᒌᔭᐅᑦ ᐊᖏᕈᑎᖏᑦ ᐊᔾᔨᕐᓚᒋᖕᒪᒋᑦ ᐱᔨᑦᑎᕋᐅᑎᓄᑦ ᐊᖏᕈᑎᑦ 
ᐱᔭᐅᖔᕈᓐᓇᕆᓪᓗᑎᒃ ᐃᖅᑲᖅᑐᐃᕕᖕᒧᑦ, ᐊᑕᐅᓯᙳᖅᑎᑕᐅᔪᓐᓇᕐᖢᑎᒃᓗ ᐱᕐᔪᐊᖅᑐᑦ ᐋᖅᑭᒐᓱᒃᑐᓕᕆᓂᕐᒧᑦ 
ᐱᔭᕆᐊᖃᙱᓐᓂᖏᓐᓂ.   
 
ᑎᑎᕋᖅᓯᒪᔪᖅ 1: ᓄᑕᕋᐃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᕙᒃᑐᑦ, ᐱᔨᑦᑎᕋᖅᑕᐅᓂᕐᒧᑦ ᐊᖏᕈᑎᒥᒃ, ᒫᔾᔨ 31, 2018−ᒥᑦ  

ᑕᑯᒃᓴᐅᑎᑕᒃᑯᑦ ᖁᓛᓂ, 448 ᓄᑕᖅᑲᑦ ᒪᒃᑯᒃᑐᓪᓗ ᐃᑲᔪᖅᓱᖅᑕᐅᔪᑦ ᐃᖅᑲᓇᐃᔭᕐᕕᖕᒧᑦ, 223 ᓄᑕᖅᑲᑦ ᒪᒃᑯᒃᑐᓪᓗ 
ᑲᒪᒋᔭᐅᓪᓗᑎᒃ ᐱᔨᑦᑎᕋᐅᑎᑦ ᐊᖏᕈᑎᒃᑯᑦ.  ᑕᐃᒃᑯᓇᓂ ᓄᑕᖅᑲᓂᑦ, 138 ᑲᒪᒋᔭᐅᓪᓗᑎᒃ ᑕᐃᑰᓇ ᐱᕙᒌᔭᐅᑦ 
ᑲᒪᒋᔭᐅᓂᕐᒧᑦ ᐊᖏᕈᑎᒃᑯᑦ. ᐱᕙᒌᔭᐅᑦ ᑲᒪᒋᔭᐅᓂᕐᒧᑦ ᐊᖏᕈᑎᓂᑦ ᐊᑐᖅᑕᐅᕙᒃᑲᓗᐊᖅᑎᓪᓗᒋᑦ ᓄᑕᖅᑲᓄᑦ 
ᓴᐳᒻᒦᓂᕐᓂ ᐃᓱᒫᓘᑎᑦ ᐱᑕᖃᖅᑎᓪᓗᒋᑦ, ᖃᐅᔨᑎᑦᑎᓯᒪᔪᖅ ᖁᓛᓂ ᐊᑐᕆᐊᕈᑎᐅᔪᑦ ᓄᑕᖅᑲᓂᒃ ᓴᐳᒻᒦᓂᕐᓂ 
ᐱᓕᕆᐊᖑᑦᑎᐊᒃᑲᓐᓂᕈᓐᓇᖅᑐᒦᓪᓗᑎᒃ, ᐃᓚᐅᑎᙱᓪᓗᒋᓪᓗ ᐃᖅᑲᖅᑐᐃᕖᑦ. ᐊᔪᕐᓇᙱᑎᓪᓗᒍ, ᓄᓇᓕᓐᓂ 
ᐃᓄᓕᕆᔩᑦ ᐱᓕᕆᖃᑎᖃᕐᐸᒃᓗᑎᒃ ᖃᑕᙳᑎᒌᓂᒃ, ᐃᓚᒋᔭᐅᔪᓂᒃ, ᓄᓇᓕᐅᖃᑕᐅᔪᓂᒃ, ᐃᓚᒋᔭᐅᔪᓂᒃᓗ 
ᐊᓯᖏᓐᓂᒃ ᐱᓕᕆᕝᕕᖕᓂ (ᓲᕐᓗ ᐸᓖᓯᒃᑯᑦ), ᐱᕙᓪᓕᐊᑎᑦᑎᓂᖓᓂ ᐱᕙᒌᔭᐅᑦ ᑲᒪᒋᔭᐅᓂᕐᒧᑦ ᐊᖏᕈᑎᒥᒃ, 
ᐱᓕᕆᐊᖃᖅᑎᐅᓗᓂ ᐊᑕᖏᕐᓂᖅᓴᐅᔪᓂᒃ ᐊᑐᕆᐊᕈᑎᓂᒃ ᐃᑲᔪᖅᓱᐃᓗᓂ ᖃᑕᙳᑎᒌᓂᑦ.  

ᐃᖅᑲᖅᑐᐃᕕᖕᒧᑦ ᐊᑐᓕᖁᔭᖅ  
ᐱᖓᓱᓂᒃ ᖃᓄᐃᑦᑑᓂᖃᖅᑐᓕᒃ ᐃᖅᑲᖅᑐᐃᕕᖕᒧᑦ 
ᐊᑐᓕᖁᔭᐅᓲᓂᒃ, ᓇᓗᓇᐃᔭᖅᓯᒪᔪᖅ ᑕᓕᖅᐱᐊᓂ, 
ᐃᖅᑲᓇᐃᔭᕐᕕᒃ ᒪᓕᒐᒃᓴᖃᖅᑎᑕᐅᔪᖅ ᐊᑕᐅᓯᙳᖅᑎᕆᓗᑎᒃ 
ᑕᐃᑰᓇ ᐱᖁᔭᒃᑯᑦ ᓄᑕᕋᖅ ᓴᐳᒻᒥᔭᐅᔭᕆᐊᖃᓕᖅᐸᑦ.  
 
ᒫᑦᓯ 31, 2018-ᒥ, 225 ᓄᑕᖅᑲᑦ ᒪᒃᑯᒃᑐᓪᓗ ᐃᖅᑲᖅᑐᐃᕕᖕᒧᑦ 
ᐊᑐᓕᖁᔭᐅᓯᒪᔪᓄᑦ. ᑎᑎᕋᐅᔭᒐᖅ 2 ᐊᑖᓂ ᐱᑎᑦᑎᔪᖅ 
ᑕᑯᒃᓴᐅᑎᑦᑎᔪᓂᒃ ᖃᔅᓯᐅᓂᖏᓐᓂᒃ ᓄᑕᖅᑲᑦ ᒪᒃᑯᒃᑐᓪᓗ 
ᐱᔨᑦᑎᕋᖅᑕᐅᔪᑦ ᑕᐃᑰᓇ ᐃᖅᑲᖅᑐᐃᕕᖕᒧᑦ ᐊᑐᓕᖁᔭᐅᔪᒃᑯᑦ, 
ᐃᓚᐅᓗᓂ ᖃᔅᓯᐅᓂᖏᑦ ᓄᑕᖅᑲᑦ ᒪᒃᑯᒃᑐᓪᓗ ᑕᐃᑰᓇ 
ᑕᒍᐊᕆᔭᐅᓚᐅᑲᖕᓂᑰᓂᖅ ᑭᖑᕙᕆᐊᖅᑎᑦᑎᓂᕐᒥᒃᓘᓐᓃᑦ 
ᖃᓄᐃᓕᖓᓂᕐᓕᑦ. ᑕᒍᐊᕆᔭᐅᓚᐅᑲᖕᓂᑰᓂᖅ ᑭᖑᕙᙱᑦᑐᒃᑯᑦ 
ᓄᑕᕋᖅ ᐊᖅᓵᖅᑕᐅᔾᔪᑕᐅᓗᓂ ᑲᒪᒋᔭᐅᓂᕐᒥ ᐊᖓᔪᖅᑳᖏᓐᓂ. 
ᑭᖑᕙᕆᐊᖅᑎᑦᑎᓂᖅ ᐱᖁᔭᐅᓂᖅ ᑐᑭᖃᖅᑐᖅ 
ᐃᖅᑲᖅᑐᐃᕕᖕᒧᑦ ᐊᑐᓕᖁᔭᐅᔪᖅ ᐱᔾᔪᑎ ᐃᖅᑲᖅᑐᐃᕕᖕᒧᐊᒃᑲᓐᓂᕐᓗᒍ ᖃᖓᒃᑯᖔᑭᐊᖅ, ᐃᓚᖓ ᐱᖓᓱᓂᒃ 
ᖃᓄᐃᓕᖓᓂᕐᓂ ᐃᖅᑲᖅᑐᐃᕕᖕᒧᑦ ᐅᑐᓕᖁᔭᐅᔾᔪᑎ ᑲᔪᓯᑎᑕᐅᔪᓐᓇᖅᑐᖅ.  

ᑎᑎᕋᖅᓯᒪᔪᖅ 2: ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ, ᐃᖃᖅᑐᐃᕕᒃᑯᑦ ᐊᑐᓕᖁᔭᖅ, ᒫᔾᔨ 31, 2018−ᒥᑦ 

 
ᑕᕝᕙᙵᑦ 448 ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ, ᓇᑉᐸᖏᑦ (50%) ᐱᔨᑦᑎᕋᕐᕕᐅᓚᐅᖅᑐᑦ ᑕᐃᑰᓇ 
ᐃᖅᑲᖅᑐᐃᕕᖕᒧᑦ ᐊᑐᓕᖁᔭᒃᑯᑦ, ᐅᓄᕐᓂᖅᓴᓪᓗ ᑕᐃᒃᑯᓇᙵᑦ ᓄᑕᖅᑲᓂᒃ ᒪᒃᑯᒃᑐᓂᒃᓗ (46%) ᑕᐃᑰᓈᕐᖢᑎᒃ 
ᐊᑐᐃᓐᓇᕐᓂᐊᖅᑐᒥᒃ ᐱᑖᕆᔭᐅᓂᕐᒧᑦ ᐊᑐᓕᖁᔭᒃᑯᑦ (ᖃᐅᔨᒪᔭᐅᖕᒥᔪᖅ ᑲᒪᒋᔭᐅᖏᓐᓇᕐᓂᐊᓕᖅᑐᑦ).  ᑕᐃᑰᓇ 

ᓱᕈᓯᕐᓄᑦ  ᖃᑕᙳᑎᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ, ᐃᖅᑲᓇᐃᔭᕐᕕᒃ ᐱᓕᕆᐊᒃᓴᖃᖅᑎᑕᐅᓪᓗᓂ ᕿᓂᕐᓗᑎᒃ 
ᐊᑐᐃᓐᓇᕐᓂᐊᖅᑐᒥᒃ ᐱᑖᕆᔭᐅᓂᕐᒧᑦ ᐊᑐᓕᖁᔭᒃᑯᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓴᐳᒻᒥᔭᐅᔭᕆᐊᓕᖕᓄᑦ.  
ᐃᖅᑲᖅᑐᐃᔨᒃᑯᑦ ᐅᖃᐅᔾᔭᐅᕙᒃᖢᑎᒃ ᑳᒃᑯᓇᓂ ᐱᔾᔪᑎᓂᑦ ᐱᓕᕆᐊᒋᒋᐊᕐᓗᒍ ᐱᔾᔪᑎ, ᓇᓕᐊᒃᑯᑐᐃᓐᓇᖅ 
ᑲᔪᓯᑎᑦᑎᓗᑎᒃ ᑕᐃᒪᐃᙱᓐᓂᕋᐃᓗᑎᒃᓘᓐᓃᑦ ᐊᑐᐃᓐᓇᕐᓂᐊᖅᑐᒥᒃ ᐱᑖᕆᔭᐅᓂᕐᒧᑦ ᐊᑐᓕᖁᔭᒃᑯᑦ. ᐃᒪᐃᒐᔪᒃᑐᖅ, 
ᐃᖅᑲᓇᐃᔭᕐᕕᒃ ᕿᓂᓕᕌᖓᑦ ᐊᑐᐃᓐᓇᕐᓂᐊᖅᑐᒥᒃ ᐱᑖᕆᔭᐅᓂᕐᒧᑦ ᐊᑐᓕᖁᔭᒃᑯᑦ, ᐱᓕᕆᐊᖃᑎᖃᖃᑦᑕᖅᓯᒪᓵᖅᑐᑦ 
ᖃᑕᙳᑎᒋᔭᐅᔪᓂᒃ ᐊᓯᖏᑎᖑᑦ ᐱᔨᑦᑎᕋᐅᑎᑦ ᐊᖏᕈᑎᖏᓐᓄᑦ ᐃᖅᑲᖅᑐᐃᕕᖕᒧᓪᓗ ᐊᑐᓕᖁᔭᒃᑯᑦ. 
ᖃᑕᙳᑎᒋᔭᐅᔪᑦ ᐊᒃᓱᕈᕈᑎᖃᖅᐸᑕ ᐊᑐᖅᑎᓐᓇᓱᒃᓗᒍ ᐊᖏᕈᑎ ᖃᓄᐃᓕᖓᓃᓪᓗ ᐱᖁᔭᐅᔪᓂ ᓴᐳᒻᒥᓗᒍ 
ᐃᑲᔪᕐᓗᖑᓗ ᓄᑕᕋᖅ, ᐃᖅᑲᓇᐃᔭᕐᕕᒃ ᕿᓂᕆᐊᖃᖅᑐᖅ ᐊᑐᐃᓐᓇᕐᓂᐊᖅᑐᒥᒃ ᐱᑖᕆᔭᐅᓂᕐᒧᑦ ᐊᑐᓕᖁᔭᒃᑯᑦ 
ᐱᖁᓪᓗᒍ ᓄᑕᕋᐅᑉ ᐊᑦᑕᕐᓇᙱᑦᑐᒦᖏᓐᓇᕐᓂᖓ. ᖃᐅᔨᒃᑲᐃᓯᒪᖕᒪᑦ ᐊᑖᓂ ᒪᒃᐱᒐᕐᒥ, ᐅᓄᖅᑐᑦ ᓄᑕᖅᑲᑦ ᒪᒃᑯᒃᑐᓪᓗ 
ᐱᔨᑦᑎᖅᑕᐅᔪᑦ ᐃᖅᑲᓇᐃᔭᕐᕕᖕᒧᑦ, ᐃᓚᐅᓪᓗᓂ ᑕᐃᒃᑯᐊ ᑕᐃᑰᓈᖅᑐᑦ ᐊᑐᐃᓐᓇᕐᓂᐊᖅᑐᒥᒃ ᐱᑖᕆᔭᐅᓂᕐᒧᑦ 
ᐊᑐᓕᖁᔭᒃᑯᑦ, ᓇᔪᒐᖃᐃᓐᓇᓲᑦ ᐃᓚᒋᔭᖏᓐᓂ ᓄᓇᓕᖓᓂᒃᓘᓐᓃᑦ.  

ᓱᕈᓰᑦ ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᕙᒃᑐᑦ ᓇᒥ ᓄᓇᖃᕐᒪᖔᑕ  
ᓄᑕᕋᐅᑉ ᒪᒃᑯᒃᑑᓪᓘᓐᓃᑦ ᐱᔭᕆᐊᓕᖏᑦ ᐱᑎᑕᐅᔪᓐᓇᙱᑉᐸᑕ ᖃᑕᙳᑎᖏᓐᓄᑦ ᓄᓇᓕᖓᓂᒃᓘᓐᓃᑦ, 
ᐃᖅᑲᓇᐃᔭᕐᕕᒃ ᕿᒥᕐᕈᓇᔭᖅᑐᖅ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ ᐱᓕᕆᕝᕕᖏᓐᓂ ᓄᓇᕗᒻᒥ, ᓲᕐᓗ 
ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᑦᑐᑦ 24 ᐃᑲᕐᕋᓄᑦ ᑲᒪᒋᔭᐅᕙᒃᑐᓂ ᓄᑕᖅᑲᓄᑦ ᐱᔭᕆᐊᓕᖏᑦ ᐅᖓᑖᓅᕐᓗᑎᒃ 
ᑲᒪᒋᔭᐅᔾᔪᑎᓄᑦ ᖃᑕᙳᑎᖏᓐᓂ ᑎᒍᐊᙳᐊᖃᖅᑎᓄᓪᓘᓐᓃᑦ.  
ᐃᖅᑲᓇᐃᔭᕐᕕᒃ ᑮᓇᐅᔭᖃᖅᑎᑦᑎᕙᒃᖢᓂ ᐱᖓᓱᓄᑦ ᐱᓕᕆᕝᕕᖕᓄᑦ ᓄᓇᕗᒻᒥ ᐱᑎᑦᑎᕙᒃᑐᓄᑦ ᐊᔪᖅᑐᒃᑯᕕᖕᒦᑦᑐᓄᑦ 
ᑲᒪᒋᔭᖃᕐᓂᖅ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ. ᒫᑦᓯ 31, 2018 ᐱᒋᐊᕐᓗᒍ, 17−ᖑᓚᐅᖅᑐᑦ ᓱᕈᓰᑦ ᓄᑕᖃᑦ 
ᒪᒃᑯᑦᑐᓪᓗ ᐊᖏᕐᕋᕆᑲᐃᓐᓇᓲᖏᓐᓂᑦ. ᑎᑎᕋᐅᔭᒐᖅ 3 ᐊᑖᓃᑦᑐᖅ ᐱᑎᑦᑎᔪᖅ ᐃᓚᒃᑲᓐᓂᖏᓐᓂ ᖃᐅᔨᓴᕈᑎᕕᓂᕐᓂ 
ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᑎᓪᓗᒋᑦ ᒫᑦᓯ 31, 2018.  

ᑎᑎᕋᐅᔭᒐᖅ 3: ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ, ᓄᓇᕗᒻᒥᑦ, ᒫᔾᔨ 31, 2018−ᒥᑦ 

 

ᑕᕝᕙᙵᑦ 448 ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ, 376 (84%), ᓄᓇᕗᒻᒦᓚᐅᖅᑐᑦ ᐊᒻᒪ ᐅᖓᑖᓄᑦ ᓇᑉᐸᖅ 
ᑕᐃᒃᑯᓇᓂ ᓄᑕᖅᑲᑦ ᒪᒃᑯᑦᑐᓪᓗ (67%) ᖃᑕᙳᑎᖏᓐᓃᖏᓐᓇᕐᖢᑎᒃ ᐃᓚᖏᓐᓂᒃᓘᓐᓃᑦ.   ᑎᑎᕋᐅᔭᒐᖅ 
ᓴᖅᑭᑎᑦᑎᖕᒥᔪᖅ 4% (17) ᓄᑕᖅᑲᑦ ᐃᓂᖃᕐᖢᑎᒃ ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᑦᑐᖅ ᓄᓇᕗᒻᒥ. ᐊᕐᕌᒍᖏᓐᓂ 
2017/18, ᐃᖅᑲᓇᐃᔭᕐᕕᒃ ᐱᑎᑦᑎᓪᓗᓂ $4,359,566 ᐱᖓᓱᓄᑦ ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᑦᑐᖅ ᓄᓇᕗᒻᒥ. 
ᑖᓐᓇ ᑮᓇᐅᔭᖃᖅᑎᑦᑎᔾᔪᑎ ᐱᕕᖃᖅᑎᑦᑎᔪᖅ ᓄᑕᖅᑲᓂᒃ ᒪᒃᑯᒃᑐᓂᒃᓗ ᐱᔭᕆᐊᖃᕐᓂᖅᓴᐅᔪᓂᒃ 
ᓄᓇᕗᒻᒦᖏᓐᓇᕐᓗᑎᒃ.  

ᓄᑕᕋᖅ ᒪᒃᑯᒃᑐᕐᓘᓐᓃᑦ ᐱᔭᕆᐊᓕᖏᑦ ᐊᑐᖅᑎᑕᐅᔪᓐᓇᙱᑉᐸᑕ ᓄᓇᕗᒻᒥ, ᓄᓇᕗᒻᒥᐅᙱᑦᑐᖅ 
ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ ᑲᑎᖅᓱᖅᑕᐅᓪᓗᓂ ᐊᔾᔨᐅᙱᑦᑐᒃᑯᑦ ᐱᔨᑦᑎᕋᐅᑎᒃᑯᑦ ᓲᕐᓗ ᓄᑕᕋᓕᕆᔨ 
ᐃᓱᒪᓕᕆᔨᒻᒪᕇᑦ ᐃᓱᒪᓕᕆᔨᒻᒪᕇᓪᓗ, ᐃᓕᖅᑯᓯᓕᕆᔨᒻᒪᕇᑦ, ᐊᒻᒪᓘᓐᓃᑦ ᐊᒃᓱᕈᖅᓇᖅᑐᒃᑰᖅᑐᓕᕆᔩᑦ. ᑖᑯᐊ 
ᐱᔨᑦᑎᕋᐅᑏᑦ ᑲᒪᒋᔭᖃᕈᓐᓇᖅᑐᑦ ᑎᒥᒥᒍᑦ ᐅᕝᕙᓗᓃᑦ ᖁᓄᔪᕐᓂᐊᑕᐅᓂᒃᑯᑦ ᐃᓱᒪᒥᒍᑦ ᐊᒃᓱᕈᓗᐊᖅᓯᒪᒃᐸᑦ: 
ᐊᔪᕐᓇᖅᑐᒃᑯᑦ ᐃᓱᒪᒥᒍᑦ ᐋᓐᓂᐊᖃᕈᓂ ᐊᒻᒪᓗ/ᐅᕝᕙᓗᓃᑦ ᐋᓐᓂᐊᖃᕈᓂ ᓲᕐᓗ ᓯᖓᐃᔭᐅᓪᓗᓂ / ᓇᔾᔨᐊᖑᓪᓗᓂ 
ᐃᒥᐊᓗᖃᑦᑕᖅᑐᒧ ᕿᑐᕐᖓᕆᔭᐅᒃᐸᑦ. ᐃᖅᑲᓇᐃᔭᕐᕕᒃ ᐱᔨᑦᑎᕋᕈᑎᓄᑦ ᑎᑎᖅᑲᑎᒍᑦ ᐊᖏᕈᑎᖃᓲᑦ ᐱᓕᕆᕝᕕᖕᓄᑦ 
(ᓲᕐᓗ ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᑦᑐᖅ, ᐊᔾᔨᐅᙱᑦᑐᒃᑯᑦ ᑲᒪᒋᔭᐅᕖᑦ) ᐅᐃᓪᐴᑕᒥ, ᒫᓂᑑᐸᒥ, ᓵᒡᑳᑦᑐᐊᓐᒥ 
ᐊᒻᒪ ᐋᓐᑎᐅᕆᐅᒥ. ᑎᑎᕋᐅᔭᒐᖅ 4 ᐊᑖᓂ ᓇᓗᓇᐃᖅᓯᔪᖅ ᖃᔅᓯᐅᓂᖏᓐᓂᒃ ᓄᑕᖅᑲᑦ ᒪᒃᑯᒃᑐᓪᓗ ᐊᔾᔨᐅᙱᑦᑐᒃᑯᑦ 
ᐱᔨᑦᑎᕋᖅᑕᐅᔪᑦ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ ᐱᓕᕆᕝᕕᖕᓂ ᓄᓇᕗᒻᒥᐅᙱᑦᑐᖅ. 

ᑎᑎᕋᐅᔭᒐᖅ 4: ᓄᑕᖃᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓯᒪᔪᑦ ᓄᓇᕗᑦ ᓯᓚᑖᓂ, ᒫᔾᔨ 31, 2018−ᒥᑦ 

 

ᑕᐃᒪᖓᑦ ᕕᕝᕗᐊᕆ 31, 2018−ᒥᓂᑦ, 72−ᖑᓚᐅᖅᑐᑦ ᓱᕈᓰᑦ ᓄᑕᖃᑦ ᐱᓯᒪᔭᐅᔪᑦ ᑐᔪᕐᒥᕕᒋᔭᐅᔪᓂᑦ ᓄᓇᕗᑦ 
ᓯᓚᑖᓂᑦ.  
 
ᖃᐅᔨᑎᑦᑎᓯᒪᓵᕐᒪᑦ, ᐊᕐᕌᒎᓵᖅᑐᒥ ᐃᖅᑲᓇᐃᔭᕐᕕᒃ ᓴᙱᒃᑎᒋᐊᖅᑎᑦᑎᓪᓗᓂ ᐊᖏᓂᖓᓂᒃ ᐱᖁᓪᓗᒍ ᓈᒻᒪᒃᑐᑦ 
ᑕᑯᓇᒃᑕᐅᔾᔪᑎᑦ ᓄᓇᕗᒻᒥᐅᙱᑦᑐᖅ ᐱᓕᕆᕝᕕᖕᓂ ᑲᒪᒋᔭᐅᔪᓪᓗ ᑲᒪᒋᔭᐅᓂᖏᑦ ᐋᖅᑭᒃᓯᓂᒃᑯᑦ ᓄᓇᓕᖕᓂ 
ᑐᓴᐅᒪᖃᑦᑕᐅᑎᔪᓕᕆᔨ ᐃᖅᑲᓇᐃᔮᒃᓴᓂᒃ, ᐃᖅᑲᓇᐃᔭᖅᑎᖃᕐᓂᐊᕐᖢᑎᒃ ᐋᑐᕚᒥ ᐊᑦᒪᓐᑕᓐᒥᓗ. ᑖᒃᑯᐊ ᓄᓇᓕᖕᓂ 
ᑐᓴᐅᒪᖃᑦᑕᐅᑎᔪᓕᕆᔨᑦ ᐊᑐᖅᑕᐅᔪᓐᓇᕋᔭᖅᑐᑦ ᓄᓇᕗᒻᒥ ᐃᓄᐃᑦᓄᑦ, ᐋᖅᑭᒃᓯᓇᔭᕐᖢᑎᒃ ᐃᓕᖅᑯᓯᒃᑯᑦ ᓈᒻᒪᒃᑐᓂᒃ 
ᐱᖃᑎᒌᓂᑦ ᑲᓲᒪᓂᕐᓂᒃᓗ ᓄᓇᕗᒻᒥᐅᓄᑦ ᐃᓂᖃᖅᑐᓄᑦ ᓄᓇᕗᒻᒥᐅᙱᑦᑐᖅ. ᓄᓇᓕᓐᓂᑦ ᐃᓄᓕᕆᔩᑦ 
ᐃᖅᑲᓇᐃᔭᖅᑎᖏᑦ ᑲᒪᒋᔭᐅᔫᑉ ᐊᖏᕐᕋᖓᑕ ᓄᓇᓕᖏᓐᓂ ᖃᐅᔨᓴᐃᓐᓇᖃᑦᑕᕐᓂᐊᖅᑐᑦ ᑲᒪᒋᔭᐅᔫᑉ 
ᐱᕚᓪᓕᕈᑎᖏᓐᓂᒃ ᖃᓄᐃᙱᑦᑎᐊᕈᑎᖏᓐᓂᒃᓗ ᖃᐅᔨᒋᐊᕐᕕᒋᕙᖕᓂᒃᑯᑦ ᐊᕐᕌᒍᓗ ᐃᓗᐊᓂ ᕿᒥᕐᕈᓂᕐᓂ ᐃᓄᖕᓄᑦ 
ᑲᒪᒋᔭᐅᔪᑦ ᐱᕚᒌᔭᐅᑦᑎᓂᒃ; ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᓕᖕᓂ ᑐᓴᐅᒪᖃᑦᑕᐅᑎᔪᓕᕆᔨᑦ ᐋᖅᑭᒃᓱᐃᔪᓐᓇᖅᑐᑦ 
ᑕᐅᑐᖃᑦᑕᐅᑎᓗᑎᒃ ᖁᐸᒍᑎᓂᕐᓂ ᖃᐅᔨᒪᒋᐊᕐᓗᒋᓪᓗ ᑲᒪᒋᔭᐅᔫᑉ ᐱᔭᕆᐊᓕᖏᑦ ᐱᓕᕆᐊᖑᒐᓗᐊᕐᒪᖔᑕ. 
 
ᐃᖅᑲᓇᐃᔭᕐᕕᒃ ᐃᓕᓴᖅᓯᔪᖅ ᐱᒻᒪᕆᐅᓂᖓᓂᒃ ᐱᓕᕆᐊᖃᕐᓂᕐᓂ ᐅᑎᖅᑎᑦᑎᔪᓐᓇᕋᓱᖕᓂᕐᒥᒃ ᓄᑕᖅᑲᓂᒃ 
ᒪᒃᑯᒃᑐᓂᒃᓗ ᐱᔨᑦᑎᕋᖅᑕᐅᔪᓂᒃ ᓄᓇᕗᒻᒥᐅᙱᑦᑐᖅ, ᐊᔪᕐᓇᙱᑉᐸᑦ. ᑭᖑᓪᓕᖅᐹᖅ ᐊᕕᒃᓯᒪᓂᕐᒥ ᓯᕗᓂᒃᓴᒧᑦ 
ᑐᑭᒧᐊᕈᑎᒃᓴᓂ ᓇᓗᓇᐃᖅᓯᔪᖅ ᖃᓄᖅ ᐃᖅᑲᓇᐃᔭᕐᕕᒃ ᐊᖏᒃᓕᒋᐊᖅᑎᑦᑎᓵᓚᐅᕐᒪᖔᑦ ᐊᖏᓂᖓᓂᒃ ᐃᑲᔪᕐᓗᒋᑦ 
ᓄᓇᕗᒻᒥᐅᑦ ᓄᓇᕗᒻᒦᑦᑐᑦ, ᐱᓕᕆᐊᖃᕐᓂᐊᕐᖢᑎᒃᓗ ᐅᑎᖅᑎᑦᑎᔪᓐᓇᕋᓱᖕᓂᕐᒥᒃ ᐃᓚᖏᓐᓂ ᓄᑕᖅᑲᓂᒃ 
ᒪᒃᑯᒃᑐᓂᒃᓗ ᓄᓇᕗᒻᒧᑦ.  



10  

ᑎᒍᐊᙳᐊᖃᖅᑏᑦ 
ᑎᒍᐊᙳᐊᖃᖅᑏᑦ ᐱᒻᒪᕆᐅᔪᒥᒃ ᐊᑐᖅᐸᒃᑐᑦ ᐱᑎᓪᓗᒋᑦ ᓄᑕᖅᑲᑦ ᐊᑦᑕᕐᓇᙱᑦᑐᒥᒃ, ᓱᕐᕌᖏᑦᑐᒥᒃ ᐃᑲᔪᖅᓱᐃᔪᒥᒃᓗ 
ᐊᕙᑎᒥᒃ ᓄᑕᕋᐅᑉ ᒪᒃᑯᒃᑑᓪᓘᓐᓃᑦ ᐊᖏᕐᕋᖓ ᐊᑦᑕᕐᓇᕈᓐᓃᕋᓱᖕᓂᖓᓄᑦ, ᐃᖅᑲᓇᐃᔭᕐᕕᒃᓘᓐᓃᑦ ᓇᓂᓯᒃᐸᑦ 
ᐊᖏᕐᕋᕆᔭᐅᖏᓐᓇᕐᓂᐊᓕᖅᑐᒥᒃ. ᐃᓚᒋᔭᐅᔪᑦ ᓄᓇᖅᑲᑎᒋᔭᐅᔪᓪᓘᓐᓃᑦ ᐱᑎᑦᑎᔪᓐᓇᖅᑐᑦ ᐊᑯᓂᐅᙱᑦᑐᒃᑯᑦ 
ᑎᒍᐊᙳᐊᖃᕐᓂᕐᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑐᐊᕕᕐᓇᖅᑐᖃᖅᑎᓪᓗᒍ, ᐊᑯᓂᐅᔪᒃᑯᓪᓘᓐᓃᑦ ᑎᒍᐊᙳᐊᖃᕐᓂᕐᒥᒃ 
ᐱᕙᒌᔭᐅᑎᐅᖏᓐᓇᕐᓂᐊᖅᑐᖅ ᐋᖅᑭᒃᑕᐅᓇᓱᖕᓂᖓᓂᒃ.   
 
ᐃᓄᓕᕆᔨᒃᑯᑦ ᐃᓕᓴᖅᓯᓯᒪᔪᑦ ᐱᒻᒪᕆᐅᓂᖓᓂᑦ ᓱᕈᓰᑦ ᓄᑕᖃᑦ ᓴᐳᒻᒥᔭᐅᔭᕆᐊᖃᕐᓂᖏᓐᓂᑦ ᐅᕝᕙᓗᓃᑦ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐃᓚᓚᕆᖏᓐᓄᑦ ᐱᓯᒪᔭᐅᑎᑕᐅᓪᓗᑎᑦ ᓄᓇᖏᓐᓂᑦ. ᐊᔪᕐᓇᖏᑦᑕᕌᖓᑦ, 
ᐱᓕᕆᕝᕕᑉᐳᑦ ᓱᕈᙳᑦ ᓄᑕᖃᑦ ᐱᓯᒪᔭᐅᔭᕆᐊᖃᕌᖓᑕ ᐃᓚᓪᓚᕆᖏᓐᓄᑦ ᐱᓯᒪᔭᐅᑎᓐᓇᓱᒃᐸᑦᑕᕗᑦ, ᐃᓚᓪᓚᕆᖏᑦ 
ᐃᒃᐱᒍᓱᑦᑎᐊᕌᖓᑕ ᓱᕈᓯᕐᒥᑦ ᓄᑕᕋᕐᒥᑦ ᑎᒍᐊᖑᐊᕆᔭᐅᓪᓗᓂ ᐱᓯᒪᑎᓲᕆᔭᕗᑦ, ᐅᕝᕙᓗᓃᑦ ᓄᓇᓕᓐᓂᑦ ᑎᒍᐊᖑᐊᓲᑦ 
ᐱᓯᒪᒃᓯᑎᐊᓲᑦ ᖃᐅᔨᒪᔭᐅᑦᑎᐊᖅᑐᑦ ᐱᓯᒪᑎᓲᕆᔭᕗᑦ. ᐃᖅᑲᓇᐃᔭᕐᕕᒃ ᖃᐅᔨᓲᖅ ᖃᑕᙳᑎᒋᔭᐅᔪᑦ ᓯᕗᓪᓕᐅᓗᑎᒃ 
ᐱᕕᒃᓴᐅᓂᖏᓐᓂᒃ ᓄᑕᖅᑲᓄᑦ ᐱᔭᕆᐊᓕᖕᓄᑦ ᑎᒍᐊᙳᐊᕆᔭᐅᓂᕐᒧᑦ ᐱᔨᑦᑎᕋᐅᑎᓂᒃ, ᐃᑲᔪᖅᓱᐃᓗᓂᓗ 
ᖃᑕᙳᑎᒌᓄᑦ ᐱᖁᓪᓗᒋᑦ ᓄᑕᖅᑲᑦ ᐊᖏᕐᕋᕆᔭᖏᓐᓂ ᓄᓇᓕᖏᓐᓃᖏᓐᓇᕐᓗᑎᒃ. ᑕᐃᑲᙵᑦ 376 ᓄᑕᖅᑲᑦ 
ᐃᓂᖃᖅᑐᓂ ᓄᓇᕗᒻᒥ ᐊᕐᕌᒍᖏᓐᓂ 2017/18, 123 (33%) ᑎᒍᐊᙳᐊᕆᔭᐅᓯᒪᔪᑦ, ᐊᒻᒪ 236 (67%) 
ᐃᓂᖃᖅᑎᑕᐅᓪᓗᑎᒃ ᖃᑕᙳᑎᖏᓐᓂ ᐃᓚᒋᔭᖏᓐᓂᒃᓘᓐᓃᑦ.  
 
ᑎᒍᐊᙳᐊᓖᑦ ᑮᓇᐅᔭᖃᖅᑎᑕᐅᖃᑦᑕᖅᑐᑦ ᐱᑎᓪᓗᒋᑦ ᓄᑕᕋᐅᑉ ᐱᔭᕆᐊᓕᒋᒐᔪᒃᑕᖏᑦ ᐃᓚᒃᑲᓐᓂᖏᓪᓗ ᐱᖁᑎᑦ 
ᓲᕐᓗ ᐱᙳᐊᖅᑐᓕᕆᓂᕐᒧᑦ ᐊᑭᖏᑦ, ᐃᓚᒃᑲᓐᓂᖏᓪᓗ ᐃᑲᔫᑎᑦ ᐊᑐᒐᔪᙱᑦᑐᒃᑯᑦ ᐊᑐᖅᑐᒃᑯᑦ. ᑎᒍᐊᖑᐊᖃᕐᓂᕐᒧᑦ 
ᐊᑭᒋᔭᐅᒐᔪᒃᑐᑦ ᐊᖏᒃᓕᕙᓪᓕᐊᓪᓗᓂ $43-$50 ᐅᓪᓗᕐᒧᑦ ᒪᓕᒃᓗᒍ ᓄᓇᓕᐅᔪᖅ ᐃᓚᖓᓂᒃ 
ᐃᑲᔪᖅᑕᐅᑐᐃᓐᓇᕆᐊᖃᕐᒪᑦ ᓄᑕᖅᑲᓄᑦ ᐱᔭᕆᐊᓕᖕᓄᑦ ᐊᔾᔨᐅᙱᑦᑐᒃᑯᑦ ᑎᒍᐊᖑᐊᕆᔭᐅᓂᕐᒧᑦ. ᖃᑕᙳᑎᒋᔭᐅᔪᑦ 
ᐊᔾᔨᖓᓂᒃ ᓈᓴᐅᓯᕆᔭᐅᕙᒃᑐᑦ ᐊᓯᖏᓐᓄᑦ ᐊᖓᔪᖅᑳᖑᐊᕆᔭᐅᔪᓄᑦ, ᐱᔪᓐᓇᖅᑎᑕᐅᓪᓗᑎᒃᓗ ᐊᔾᔨᖏᓐᓂᒃ 
ᐃᑲᔪᖅᑕᐅᓂᕐᓂ.   

ᐊᓯᖏᑦ ᐊᕙᑎᑦ ᐱᔨᑦᑎᕋᕐᓂᕐᒧᑦ ᑕᐃᑰᓇ ᓄᑕᖅᑲᓄᑦ ᖃᑕᙵᑎᒌᓄᓪᓗ ᐃᓄᓕᕆᔨᒃᑯᓐᓄᑦ 

ᐃᓐᓇᕐᓄᑦ ᐃᑲᔪᕈᑎᑦ ᐊᒻᒪ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ  

ᓄᓇᕗᒻᒥ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ   
ᐃᖅᑲᓇᐃᔭᕐᕕᒃ ᑮᓇᐅᔭᖃᖅᑎᑦᑎᓲᖅ ᐃᓐᓇᕐᓄᑦ ᐊᔪᖅᑐᒃᑯᕕᖕᒦᑦᑐᓄᑦ ᓄᓇᕗᒻᒥ, ᐱᖁᓪᓗᒋᑦ ᐃᓐᓇᐃᑦ 
ᓄᓇᕗᒻᒦᖏᓐᓇᕐᓗᑎᒃ ᐱᔭᕆᐊᖃᖅᑕᖏᑦ ᐱᓕᕆᐊᖑᑎᓪᓗᒋᑦ. ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ ᐃᓂᑖᖅᑎᑦᑎᓲᑦ 
ᐃᑲᔪᖅᓱᐃᓪᓗᑎᒃᓗ ᐃᓐᓇᕐᓂᒃ ᓇᐅᒃᑯᑐᐃᓐᓇᖅ ᐱᔭᕆᐊᖃᖅᑕᖏᑦ ᐊᔪᖅᑕᐅᒃᐸᑕ ᖃᑕᙳᑎᖏᓐᓄᑦ 
ᓄᓇᓕᖕᒥᓘᓐᓃᑦ.  
 
ᓄᓇᕗᒻᒥ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ ᐱᓕᕆᕝᕕᖏᑦ ᐃᓚᐅᑎᑦᑎᔪᑦ ᐱᓯᒪᔭᐅᕙᒃᑐᓄᑦ 
ᐊᖏᖅᕋᕆᔭᐅᕙᑦᑐᓂᒃ, ᐱᑎᑦᑎᓪᓗᓂ 24 ᐃᑲᕐᕋᓄᑦ ᑲᒪᓂᕐᒥᒃ ᐃᑲᔪᖅᑕᐅᔪᓂᒃᓗ ᐃᓅᕝᕕᒋᔪᓐᓇᖅᑕᖏᓐᓂᒃ 
ᐊᖏᕐᕋᓂᑦ, ᐱᔪᓐᓇᖅᑎᑦᑎᓪᓗᓂ ᐃᓄᑑᔪᓐᓇᕐᓗᑎᒃ ᐃᓅᕝᕕᒋᔪᓐᓇᖅᑕᖏᓐᓂᒃ ᐃᓄᖕᓄᑦ ᐱᔭᕆᐊᖃᓗᐊᙱᑦᑐᓄᑦ.  
 
ᐊᕐᕌᒍᖏᓐᓂ 2017/18, ᐃᖅᑲᓇᐃᔭᕐᕕᒃ ᐱᑎᑦᑎᓪᓗᓂ $2,921,601 ᐊᕐᕕᓂᓕᖕᓄᑦ ᐊᔪᖅᑐᒃᑯᕕᖕᒦᑦᑐᓄᑦ 
ᑲᒪᒋᔭᖃᕐᓂᖅ ᐱᓕᕆᕝᕕᖕᓄᑦ ᐃᓐᓇᕐᓄᑦ ᓄᓇᕗᒻᒥ. 

ᓄᓇᕗᒻᒥᐅᙱᑦᑐᖅ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ   
ᐃᖅᑲᓇᐃᔭᕐᕕᒃ ᐱᑎᑦᑎᓲᖅ ᑮᓇᐅᔭᖃᖅᑎᑕᐅᔾᔪᑎᓂᒃ ᓄᓇᕗᒻᒥᐅᙱᑦᑐᖅ ᐊᔪᖅᑐᒃᑯᕕᖕᒦᑦᑐᓄᑦ ᐱᓕᕆᕝᕕᖕᓂᓲᕐᓗ 
ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᑦᑐᑦ, ᐋᓐᓂᐊᕕᓕᐊᖅᑐᓄᑦ ᐱᓕᕆᕝᕕᑦ, ᐊᔾᔨᐅᙱᑦᑐᒃᑯᓪᓗ ᑲᒪᒋᔭᐅᓂᕐᒧᑦ 
ᐊᖏᕐᕋᓂᑦ, ᐃᓐᓇᕐᓄᑦ ᐱᔭᕆᐊᖃᖅᑐᓄᑦ ᐅᖓᑕᐅᔾᔨᓗᑎᒃ ᑲᒪᒋᔭᐅᔭᕆᐊᖃᕐᓂᕐᒥᒃ ᐱᑎᑕᐅᔪᓂᒃ ᓄᓇᕗᒻᒥ. ᓲᖃᐃᒻᒪ 
ᓄᓇᕗᑦ ᐃᓂᒋᔭᐅᔪᓐᓇᕐᓂᖃᓗᐊᙱᒻᒪᑦ ᒪᑭᐅᒪᐃᓐᓇᕈᑎᓄᓪᓘᓐᓃᑦ, ᐃᖅᑲᓇᐃᔭᕐᕕᒃ ᑕᑎᖃᕆᐊᖃᖅᑐᖅ 
ᓄᓇᕗᒻᒥᐅᙱᑦᑐᖅ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ ᐱᓕᕆᕝᕕᖕᓂ ᐱᖁᓪᓗᒋᑦ ᐱᔭᕆᐊᓕᖏᑦ ᓄᓇᕗᒻᒥᐅᑦ 
ᐊᔾᔨᐅᙱᑦᑐᒃᑯᑦ ᑲᒪᒋᔭᐅᔭᕆᐊᓕᖕᓄᑦ. ᖃᐅᔨᑎᑦᑎᓯᒪᓵᕐᒪᑦ, ᓄᓇᓕᖕᓂ ᑐᓴᐅᒪᖃᑦᑕᐅᑎᔪᓕᕆᔨᑦ 
ᐱᓕᕆᕐᔪᐊᖃᑦᑕᖅᑐᑦ ᐃᑲᔪᕐᓗᒋᑦ ᑖᒃᑯᐊ ᐃᓐᓇᐃᑦ, ᐱᑎᒋᐊᕐᓗᒋᑦ ᓇᓃᓐᓂᖏᑕ ᑲᒪᒋᔭᐅᔭᕆᐊᖃᕐᓂᕐᒧᑦ ᓈᒻᒪᒃᓗᑎᒃ, 
ᐱᓕᕆᐊᖃᕐᓂᕐᓗ ᐃᓕᖅᑯᓯᒃᑯᑦ ᐊᒃᑐᐊᓂᖃᕐᓗᑎᒃ.   

ᑎᒍᐊᑐᓕᕆᓃᑦ  
ᑕᐃᑰᓇ ᑎᒍᐊᖅᑐᓕᕆᓂᕐᒧᑦ ᐱᖁᔭᖅ, ᐃᖅᑲᓇᐃᔭᕐᕕᒃ ᑲᒪᒋᔭᖃᖅᑐᖅ ᐃᖅᑲᓇᐃᔭᕐᕕᖕᓄᑦ ᓇᖕᒥᓂᕆᔭᕐᓄᓪᓗ, 
ᓄᓇᕐᔪᐊᒥᓗ ᑎᒍᐊᖅᑐᓕᕆᓂᖅ ᓄᓇᕗᒻᒥ. ᑐᓴᐅᒪᑎᑦᑎᔾᔪᑎᑦ ᐊᑖᓂ ᓇᓗᓇᐃᖅᓯᔪᖅ ᐊᔾᔨᒌᖏᑦᑐᓂᒃ 
ᖃᓄᐃᑦᑑᓂᖏᓐᓂ ᑎᒍᐊᕐᓂᓕᕆᔪᓂᒃ ᓄᓇᕗᒻᒥ: 

1. ᐃᖅᑲᓇᐃᔭᕐᕕᒃᑯᑦ: ᑎᒍᕐᓃᑦ ᓄᑕᕋᖅ ᑎᒍᐊᖅᑕᐅᓂᐊᖅᑐᖅ ᑲᒪᒋᔭᐅᖏᓐᓇᕐᓗᓂ ᑎᒍᐊᖑᐊᕆᔭᐅᓗᓂᓘᓐᓃᑦ 
ᑐᑭᒧᐊᒃᑎᑦᑎᔨ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᓐᓄᑦ ᐃᖅᑲᖅᑐᐃᕕᒃᑯᑦ ᑎᓕᔭᐅᓯᒪᓗᓂ. 
ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᓲᑦ ᐃᖅᑲᓇᐃᔭᕐᕕᒃ ᑎᒍᐊᖅᑐᓕᕆᓂᕐᓂ 
ᐊᔪᕐᓇᙱᑎᓪᓗᒍᓗ, ᖃᐅᔨᓗᒋᑦ ᐃᓚᒋᔭᖏᑦ ᓄᓇᓕᐅᔪᓪᓗ ᓯᕗᓪᓕᐅᓗᑎᒃ ᓂᕈᐊᕈᓐᓇᕐᓗᒋᑦ ᓄᑕᖅᑲᓄᑦ 
ᐱᔭᕆᐊᓕᖕᓄᑦ ᐊᖏᕐᕋᖃᕐᓂᕐᒥᒃ.  

2. ᓇᖕᒥᓂᓖᑦ: ᑎᒍᐊᖅᑐᓕᕆᓃᑦ ᐋᖅᑭᒃᓱᖅᑕᐅᔪᑦ ᐃᓄᑑᓗᑎᒃ ᐊᑯᓐᓂᖏᓐᓂ ᐊᖓᔪᖅᑳᓪᓚᑦᑖᑦ ᐊᒻᒪ 
ᑎᒍᐊᕐᓂᐊᖅᑐᑦ. ᑖᒃᑯᐊ ᑎᖑᐊᖅᑐᓕᕆᓃᑦ ᐱᖃᕆᐊᖃᖅᑐᑦ ᐱᔭᕆᐊᓕᖏᓐᓂᒃ ᑎᒍᐊᖅᑐᓕᕆᓂᕐᒧᑦ ᐱᖁᔭᖅ. 
ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ ᐱᕙᓪᓕᐊᑎᑦᑎᔨᖏᑦ ᓇᖕᒥᓂᖃᕐᓂᕐᒧᑦ ᑎᒍᐊᖅᑐᓕᕆᓂᕐᓂ 
ᐱᓕᕆᐊᖃᖅᑐᑦ ᓴᐳᒻᒥᓗᒋᑦ ᐱᔪᒪᓂᖏᑦ ᐱᓕᕆᖃᑕᐅᔪᓕᒫᑦ ᐃᓚᐅᖃᑕᐅᔪᑦ (ᓲᕐᓗ 
ᐱᕋᔭᒃᓯᒪᙱᒃᑲᓗᐊᕐᒪᖔᑦ ᖃᐅᔨᓴᕈᑎᑦ, ᐊᖏᕐᕋᖏᑦ ᖃᐅᔨᓴᖅᑕᐅᓂᖅ, ᐊᓯᖏᓪᓗ).  

3. ᓄᓇᕐᔪᐊᒥ ᓄᓇᓕᐅᖃᑎᒌᖏᑦᑐᓄᑦ: ᑎᒍᐊᕐᓂᓕᕆᓃᑦ ᐃᓚᐅᑎᑦᑎᓪᓗᑎᒃ ᑲᓇᑕᒥ/ᓄᓇᕗᒻᒥ ᐱᖃᑖᓂᓗ 
ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᓄᓇᕐᔪᐊᒥ. ᐱᓕᕆᐊᖃᕐᓗᓂ ᓄᓇᕐᔪᐊᒥ ᓄᓇᓕᐅᖃᑎᒌᖏᑦᑐᓄᑦ 
ᑎᒍᐊᖅᑐᓕᕆᓂᕐᓂ, ᐱᔭᕆᐊᓕᖏᑦ ᓄᓇᕘᑉ ᑎᒍᐊᖅᑐᓕᕆᓂᕐᒧᑦ ᐱᖁᔭᖅ ᐊᑐᖅᑕᐅᔭᕆᐊᓕᑦ.   

ᓄᑕᖅᑲᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓ ᐃᑲᔪᖅᓯᖃᑦᑕᕐᒥᔪᑦ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᕐᒥ 
ᑲᒥᓴᓇᓂᑦ ᑕᐃᑰᓇᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᕐᒥ ᐃᓕᓴᕐᓯᐅᒪᓂᕐᒥ ᐱᖁᔭᖅ(ACARA). 
ᐃᖅᑲᓇᐃᔭᕐᕕᒃ ᑐᕌᖓᑦᑎᐊᖅᑐᒥᒃ ᐃᓚᐅᔾᔪᑎᖃᙱᒃᑲᓗᐊᖅᑎᓪᓗᒍ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᖅ 
ᐱᕙᓪᓕᐊᓂᖓᓂᒃ, ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᕐᒥ ᐃᓕᓴᕐᓯᐅᒪᓂᕐᒥ ᐱᖁᔭᖅ, 
ᐃᓚᐅᓪᓗᓂ ᑎᓕᓯᔾᔪᑎ, ᐱᓕᒻᒪᒃᓴᐃᓂᖅ, ᐊᒻᒪ ᐊᑭᓕᐅᑎᓕᕿᓂᖅ ᑎᒍᐊᖅᑐᓕᕆᓂᕐᒧᑦ ᑲᒥᓴᓇᓄᑦ. ᒪᓕᒐᑎᒍᑦ, 
ᐃᓄᐃᑦ ᑎᒍᐊᕈᓯᖏᑦ ᒪᓕᒐᑎᒍ ᐃᓕᓴᕆᔭᐅᓂᖃᑦᑎᐊᖅᑐᑦ ᐃᖃᖅᑐᐃᕕᐅᑉ ᓯᓚᑖᒍᑦ ᐊᒻᒪᓗ 
ᐃᖃᑐᐃᕕᑎᒍᕆᐊᖃᒋᑦᑐᑦ, ᐃᑲᔪᖅᑕᐅᓗᑎᑦ ᐃᓄᐃᑦ ᑎᒍᐊᕈᓯᖏᑎᒍᑦ ᑎᓕᔭᐅᓯᒪᔪᒧᑦ.   
 
ᐃᓄᐃᑦ ᑎᒍᐊᕈᓯᖏᑎᒍᑦ ᑎᓕᔭᐅᓯᒪᔪᑦ ᑲᒪᔨᓪᓗᐊᑕᐅᔪᑦ ᐱᓕᕆᐊᖃᕐᓗᑎᒃ ᐃᓄᐃᑦ ᑎᒍᐊᕈᑎᖏᑎᖑᑦ ᓄᓇᓄᒻᒥ, 
ᐱᕙᓪᓕᐊᓂᓕᒫᖏᓪᓗ ᐃᓄᐃᑦ ᑎᒍᐊᕈᑎᖏᑎᒍᑦ ᐊᑕᐅᓯᖅ ᕿᑐᕐᖓᕐᑖᖅᑐᖅ ᓄᓇᕗᒻᒥᐅᑕᐅᓗᓂ ᐃᓅᒍᓂ, 
ᐊᑕᐅᓯᕐᓗ ᑎᒍᐊᖅᑐᖅ ᓄᓇᕗᒻᒥ ᐃᓅᑐᐊᕈᓂ. ᐃᓄᐃᑦ ᑎᒍᐊᕈᓯᖏᑎᒍᑦ ᑎᓕᔭᐅᓯᒪᔪᑦ ᕿᐱᓗᒍᓐᓇᖅᑐᑦ 
ᐱᕙᓪᓕᐊᑎᑦᑎᔭᕆᐊᒃᓴᖅ ᐃᓄᐃᑦ ᑎᒍᐊᕈᓯᖏᑎᒍᑦ ᒪᓕᒃᑕᐅᒍᓱᙱᑐᐊᕈᑎᒃ ᒪᓕᒐᓕᐊᑎᒍᑦ ᐅᕝᕙᓘᓐᓃᑦ ᐃᓄᐃᑦ 
ᐱᖅᑯᓯᖏᑎᒍᑦ. ᐊᕐᕌᒍᖏᓐᓂ 2017/18, 131-ᖑᓚᐅᖅᑐᑦ ᐃᓄᐃᑦ ᑎᒍᐊᕈᓯᖏᑎᒍᑦ ᐊᑎᓕᐅᖅᑕᐅᓯᒪᔪᑦ ᓄᓇᕗᒻᒥ, 
ᐃᖅᑲᓇᐃᔭᕐᕕᒃᓗ ᐱᑎᑦᑎᓪᓗᓂ $27,000 ᐊᑭᓕᕆᐊᓕᖕᓂᑦ ᐃᓄᐃᑦ ᑎᒍᐊᕈᓯᖏᑎᒍᑦ ᑎᓕᔭᐅᓯᒪᔪᓄᑦ.  

ᐃᓗᓕᖏᑦ 2 ᐊᑖᓂ ᑕᑯᒃᓴᐅᑎᑦᑎᔪᖅ ᖃᔅᓯᐅᓂᖏᓐᓂᒃ ᓄᑕᖅᑲᑦ ᑎᒍᐊᖅᑕᐅᔪᑦ ᓄᓇᕗᒻᒥ, ᐱᓕᕆᐊᖑᓪᓗᑎᒃ 
ᑕᒪᒃᑮᓄᑦ ᐃᖅᑲᓇᐃᔭᕐᕕᖕᒧᑦ ᐊᒻᒪ ᐃᓄᐃᑦ ᑎᒍᐊᕈᓯᖏᑎᒍᑦ ᑎᓕᔭᐅᓯᒪᔪᓄᑦ, ᐊᕐᕌᒍᖏᓐᓂ 2017/18.  

ᐃᓗᓕᖏᑦ 2: ᓄᑕᖅᑲᑦ ᑎᒍᐊᖅᑕᐅᔪᑦ ᓄᓇᕗᒻᒥ, ᓄᓇᓕᖕᓂ ᐊᕕᒃᑐᖅᓯᒪᓂᐅᔪᑎᒍᑦ, ᐊᕐᕌᒍᖏᓐᓂ 2017/18  
 

 

 

 
 

ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ ᑎᒍᐊᖅᑐᓕᕆᓂᕐᒥᑦ ᐱᔨᑦᑎᕋᓲᑦ  ᑎᒍᐊᕐᓂᓕᕆᔪᓕᒫᓄᑦ ᓄᓇᕗᒻᒥ, 
ᑕᐃᒃᑯᓄᖓᓕ ᐋᒃᑲ ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᕐᒥ ᐃᓕᓴᕐᓯᐅᒪᓂᕐᒥ ᐱᖁᔭᖅ, 
ᖃᐅᔨᑎᑦᑎᓯᒪᔪᖅ ᖁᓛᓂ. ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᓲᑦ ᐃᖅᑲᓇᐃᔭᕐᕕᒃ 
ᑎᒍᐊᖅᑐᓕᕆᓂᕐᓂ ᐊᔪᕐᓇᙱᑎᓪᓗᒍᓗ, ᖃᐅᔨᓗᒋᑦ ᐃᓚᒋᔭᖏᑦ ᓄᓇᓕᐅᔪᓪᓗ ᓯᕗᓪᓕᐅᓗᑎᒃ ᓂᕈᐊᕈᓐᓇᕐᓗᒋᑦ 
ᓄᑕᖅᑲᓄᑦ ᐱᔭᕆᐊᓕᖕᓄᑦ ᐊᖏᕐᕋᖃᕐᓂᕐᒥᒃ. ᐃᖅᑲᓇᐃᔭᕐᕕᒃ ᐃᓕᓴᖅᓯᐅᒪᔪᖅ ᐱᕕᒃᔪᐊᖑᓂᖓᓂᒃ ᓇᓂᓯᓗᑎᒃ 
ᓄᑕᖅᑲᑦ ᖃᑕᙳᑎᑖᕐᓗᑎᒃ ᑕᐃᒪᐃᒻᒪᓪᓗ, ᐃᑲᔪᖅᓱᐃᙱᓐᓇᖅᑐᑦ ᖃᑕᙳᑎᒌᓂᑦ ᑎᒍᐊᖅᓯᔪᓐᓇᕐᓗᑎᒃ 
ᐊᖏᕐᕋᙳᕐᓗᑎᒃ.  

ᐃᓚᒌᓂᒃ ᐋᓐᓂᖅᓯᕆᖃᑦᑕᖅᑐᓂᒃ ᐅᖑᒪᑎᑦᑎᓂᕐᒧᑦ   
ᐃᓚᒌᓄᑦ ᐋᓐᓂᖅᓱᖅᑕᐅᓂᕐᒧᑦ ᐃᓂᒋᔭᐅᓲᑦ 
ᐊᑐᐃᓐᓇᐅᑎᑦᑎᓲᑦ ᐃᓂᖃᖅᑎᑕᐅᓪᓗᑎᒃ ᐊᕐᓇᐃᑦ 
ᓱᕈᓰᓪᓗ ᓄᑕᖃᑦ ᕿᓂᖅᑐᓂᑦ ᐃᑲᕐᖃᓄᑦ 24−ᓄᑦ 
ᑐᐊᕕᕐᓇᖅᑐᑯᑦ ᓴᐳᑎᔭᐅᕙᕆᐊᓕᓐᓄᑦ 
ᐋᓐᓂᖅᓯᑕᐅᓂᑯᑦ, ᑐᐊᕕᕐᓇᖅᑐᑰᖅᑐᑦ, ᐊᒻᒪᓗ 
ᐃᑲᔪᖅᑕᐅᔭᕆᐊᓕᓐᓄ ᐱᔨᑦᑎᕋᐅᑏᑦ. ᐃᓯᕈᑎ 
ᕿᒫᕕᖕᒧᑦ ᓇᖕᒥᓂᖅ ᑐᓐᓂᖁᑎᒋᓂᒃᑰᕈᓐᓇᖅᑐᖅ 
ᓄᓇᓕᖕᓂᓘᓐᓃᑦ ᐱᓕᕆᔨᒻᒪᕆᖕᓄᑦ, ᐃᓚᐅᔪᑦ 
ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ. ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ 
ᐱᓕᕆᐊᖃᕆᐊᖃᒻᒪᕆᖕᒥᔪᑦ ᐃᓚᒌᓄᑦ ᐋᓐᓂᖅᓱᖅᑕᐅᓂᕐᒧᑦ ᐋᖅᑭᒐᓲᑎᓕᕆᓂᕐᓂ ᓄᓇᓕᖕᓂᑦ ᐱᓕᕆᐊᖃᕐᓂᒃᑯᑦ 
ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᐱᕙᒌᔭᐃᓂᕐᓂ, ᑐᓐᓂᖅᑯᑎᖃᕐᓂᕐᓂ ᐊᓯᖏᓐᓂᒃᓗ ᐱᔨᑦᑎᕋᐅᑎᓂᒃ, ᐃᖏᕐᕋᔾᔪᑎᓂᒃᓗ 
ᐊᑦᑕᕐᓇᙱᑦᑐᒧᑦ ᐃᓂᒧᑦ.  
 
ᐊᕐᕌᒍᖏᓐᓂ 2017/18, ᐃᖅᑲᓇᐃᔭᕐᕕᒃ ᐱᑎᑦᑎᓪᓗᓂ $2,620,000 ᑕᓪᓕᒪᓄᑦ ᐃᓚᒌᓄᑦ ᐋᓐᓂᖅᓱᖅᑕᐅᓂᕐᒧᑦ 
ᕿᒫᕕᖕᓄᑦ ᓄᓇᕗᒻᒥ. ᓇᓗᓇᐃᔭᐅᓯᒪᖕᒪᑦ ᑎᑎᕋᐅᔭᒐᖅ 5, ᑖᓐᓇ ᑮᓇᐅᔭᖃᖅᑎᑦᑎᔾᔪᑎ ᐃᑲᔪᕐᖢᓂ 519 ᐊᕐᓇᓂᒃ 
ᓄᑕᖅᑲᓂᒃᓗ ᐊᑦᑕᕐᓇᖅᑐᒦᑦᑐᒪᙱᑦᑐᓄᑦ ᐃᓚᒌᓄᑦ ᐋᓐᓂᖅᓱᖅᑕᐅᓂᕐᒧᑦ ᕿᒫᕕᖕᓄᑦ.  

ᓄᓇᐃᑦ ᐊᕕᒃᑐᖅᓯᒪᔪᑦ ᓇᖕᒥᓂᕆᔭᖅ  ᐃᖅᑲᓇᐃᔭᕐᕕᒃᑯᑦ  ᐱᖅᑯᓯᑐᖃᒃᑯᑦ  
ᕿᑎᕐᒥᐅᑦ 0 0 18 
ᑭᕙᓪᓕᖅ 3 1 51 
ᕿᑭᖅᑖᓗᒃ (ᐃᓚᐅᙱᖦᖢᓂ 
ᐃᖃᓗᐃᑦ) 7 1 37 

ᐃᖃᓗᐃᑦ 5 2 25 
ᑲᑎᓪᓗᒋᑦ 15 4 131 

ᓯᕗᓂᒃᓴᒧᑦ ᑐᕌᕈᑎᒃᓴᑦ 

ᐅᓄᖅᓯᕙᓪᓕᐊᔪᑦ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᖅ ᐊᖏᓂᖓᓂᒃ ᓄᓇᕗᒻᒥ  
ᔫᓂ 2017−ᒥ, ᐃᖅᑲᓇᐃᔭᕐᕕᒃ ᐱᒋᐊᒃᑲᓐᓂᕐᖢᓂ ᐱᔨᑦᑎᕋᐅᑎᓂᒃ ᐊᒥᓱᕈᕆᐊᕐᖢᒋᓪᓗ ᐱᓕᕆᐊᖑᔪᒃᓴᑦ ᐃᓚᒌᑦᑐᒍᑦ 
ᐅᐸᒐᕐᒧᑦ ᒪᒃᑯᒃᑐᓄᑦ, ᐃᖃᓗᖕᓂ. ᐅᐸᒐᖅ 8-ᓂᒃ ᐃᒡᓕᖃᖅᑐᖅ ᐋᖅᑭᒃᓯᒪᓪᓗᓂ 24 ᐃᑲᕐᕋᓄᑦ ᑲᒪᓂᕐᒥᒃ 
ᐊᑦᑕᕐᓇᖅᑐᒦᕐᔪᐊᖅᑐᓄᑦ ᐊᕐᓇᑦ ᒪᒃᑯᒃᑐᓄᑦ ᐊᑯᓐᓂᖏᓐᓂ ᐅᑭᐅᓖᑦ 12 ᐊᓐ, 19 ᑲᒪᒋᔭᐅᔪᑦ ᑐᑭᒧᐊᒃᑎᑦᑎᔨ ᓱᕈᓯᕐᓄᑦ 
ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ. ᐃᖅᑲᓇᐃᔭᕐᕕᒃ ᐊᒥᓱᕈᕆᐊᖅᑎᑦᑎᔪᖅ ᐱᔨᑦᑎᕋᕐᓂᕐᒧᑦ ᐊᖏᓂᖓᓂᒃ ᐱᓕᕆᕝᕕᖕᒥ 
ᓄᑖᖑᕆᐊᕈᑎᓄᑦ ᐃᓚᓯᓪᓗᑎᒃ ᐱᕕᒃᓴᒥᒃ ᐳᓛᖅᓯᒪᔪᓄᑦ ᐃᓐᓇᑐᖃᕐᓄᑦ, ᑕᐃᑲᓂᓗ ᖃᑕᙳᑎᒌᑦ ᐳᓛᕐᓂᖏᓐᓂ. 
ᐃᓚᒃᑲᓐᓂᖓ, ᐃᖅᑲᓇᐃᔭᕐᕕᒃ ᐊᒥᓱᕈᕆᐊᖅᑎᑦᑎᓪᓗᓂ ᐱᓕᕆᐊᒃᓴᓕᕆᓂᕐᓂ ᐃᓚᐅᑎᓪᓗᒍ ᐃᓕᖅᑯᓯᒃᑯᑦ 
ᐱᖅᑯᓯᑐᖃᒃᑯᓪᓗ ᓄᓇᒦᓪᓗᑎᒃ ᐱᓕᕆᐊᒃᓴᓕᕆᓂᖅ; ᐃᓱᒪᓕᕆᔨᒻᒪᕆᐅᓂᕐᒧᑦ ᐊᔪᙱᓐᓂᕐᒥ ᐱᓕᒻᒪᒃᓴᐃᓂᖅ, 
ᐃᓱᒪᑦᑎᐊᕈᓐᓇᕐᓂᕐᒥᒃ ᐊᔪᙱᓐᓂᕐᓂ ᐱᓕᒻᒪᒃᓴᓂᖅ; ᐊᒻᒪ ᐱᕙᓪᓕᐊᔪᑎᒍᑦ ᓈᒻᒪᒃᓗᓂ ᐋᖅᑭᒐᓲᑎᓕᕆᓵᓕᓂᖅ, 
ᓱᕐᕌᖏᑦᑐᓐᓇᕐᓂᖅ ᒪᒥᓴᕐᓂᕐᓂᒃᓗ ᐱᔨᑦᑎᕋᐅᑎᑦ.  

ᐃᓚᒋᓪᓗᓂᐅᒃ ᐅᑎᖅᑎᑦᑎᔪᓐᓇᕋᓱᖕᓂᕐᒥᒃ ᐱᕙᒌᔭᐃᓂᖅ, ᐃᖅᑲᓇᐃᔭᕐᕕᒃ ᕿᒥᕐᕈᓇᐃᓐᓇᖅᑐᑦ ᑲᒪᒋᔭᑦ 
ᐃᓚᐅᖃᑕᐅᔾᔪᑎᖃᕈᓐᓇᑐᐃᓐᓇᕆᐊᓕᑦ ᐃᓚᒌᒃᑐᒍᒃᑯᓐᓄᑦ ᒪᒃᑯᒃᑐᓄᑦ.  

ᓴᙱᒃᑎᒋᐊᖅᑎᑦᑎᓂᖅ ᐃᓄᙳᐃᓂᖅ ᐊᖓᔪᖅᑳᖑᓂᓕᕆᓂᖅ  
ᐃᖅᑲᓇᐃᔭᕐᕕᒃ ᑲᔪᓯᔪᖅ ᐃᓚᐅᑎᑉᐸᒃᓗᖏᑦ ᐊᖓᔪᖅᑳᑦ ᓄᓇᓖᓪᓗ ᓄᑕᖅᑲᑦ ᐊᑦᑕᕐᓇᖅᑐᒦᖏᑎᓪᓗᒋᑦ 
ᑮᓇᐅᔭᖃᖅᑎᑦᑎᓂᒃᑯᑦ ᐊᑐᕈᑎᓂᒃ ᐃᓄᙳᐃᓂᕐᒥᒃ ᐊᖓᔪᖅᑳᖑᓂᓕᕆᓂᕐᓂ ᐃᓕᓴᐃᔨᖓ ᐱᓕᒻᒪᒃᓴᕐᓂᖅ, 
ᑐᕌᒐᖃᕐᖢᓂ ᐆᒻᒪᖅᑎᒃᑲᓐᓂᕋᓱᒃᓗᒍ ᐊᑐᖅᑕᐅᓇᓱᒃᐸᖕᓂᖓ ᐃᓄᙳᐃᓂᖅ. ᐊᖓᔪᖅᑳᙳᕆᐅᖅᓴᓂᖅ, 
ᑐᙵᕕᒋᔭᐅᓪᓗᑎᒃ ᓄᓇᕗᒥᐅᓂᒃ ᑭᙴᒪᔭᐅᔪᑦ, ᐅᑯᐊᖑᕗᑦ ᐃᓄᖕᓂᒃ ᑕᐅᑐᖅᑰᖅᑕᐅᔪᑦ ᕿᑐᕐᖓᖃᐅᓯᕐᒥᒃ, ᐱᐅᔪᓂᒃ 
ᖃᐅᔨᒋᐊᖅᑎᑦᑎᔾᔪᑏᑦ, ᐱᑦᑎᐊᖁᓪᓗᒋᑦ ᐅᖃᐅᔾᔪᖅᓱᐃᔾᔪᑏᑦ ᐊᒻᒪ ᐊᒃᓱᕈᕐᓇᖅᑐᖅᓯᐅᖅᓯᒪᔪᓄᑦ ᐃᓅᓯᓕᕆᔭᐅᔾᔪᑎᓂᒃ.  

ᐃᓚᒋᓪᓗᓂᐅᒃ ᑐᓐᓂᖅᑯᑎᖃᕐᓂᐅᑉ ᐃᓅᓯᕗᑦ ᐊᓐᓂᕐᓇᖅᑐᖅ ᖃᓄᐃᓕᐅᕆᐊᕐᓂᕐᒧᑦ ᐱᕙᒌᔭᐅᑦ 2017-2022, 
ᐊᕐᕌᒍᖏᓐᓂ 2017/18 ᐃᖅᑲᓇᐃᔭᕐᕕᒃ ᑐᓂᓯᓪᓗᓂ $120,000 ᑮᓇᐅᔭᖃᖅᑎᑦᑎᔾᔪᑎᓂᒃ ᖃᐅᔨᒋᐊᖅᑏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᕕᖕᒧᑦ ᐊᑐᖅᑎᑦᑎᓗᑎᒃ ᑎᓴᒪᓂᒃ ᐃᓕᓐᓂᐊᕐᓇᓂᒃ ᐃᓄᙳᐃᓂᖅ 
ᐱᓕᒻᒪᒃᓴᓂᕐᒥᒃ ᐱᓕᕆᐊᒃᓴᖅ ᐱᖓᓱᓂᒃ ᓄᓇᓕᖕᓂᑦ. ᐃᓚᒃᑲᓐᓂᖓ, ᐃᖅᑲᓇᐃᔭᕐᕕᒃ ᐱᑎᑦᑎᓪᓗᓂ $63,250 
ᑮᓇᐅᔭᖃᖅᑎᑦᑎᓂᕐᒥᒃ ᕿᑎᕐᒥᐅᑦ ᐃᓄᐃᑦ ᑲᑐᓪᓕᖃᑎᒌᖏᓐᓄᑦ ᐊᑐᖅᑎᓪᓗᒍ ᐱᓕᕆᐊᒃᓴᖅ ᕿᑎᕐᒥᐅᓂ, ᐊᒻᒪ 
$22,500 ᐃᑲᔪᖅᓱᕐᓗᒍ ᐊᖅᑯᐃᒪᕕᒃ ᑲᑐᔾᔨᖃᑎᒌᑦ ᐃᓄᙳᐃᓂᖅ ᖃᑕᙳᑎᒌᓄᑦ ᐃᑲᔪᖅᓱᐃᔾᔪᑎ 
ᐊᑐᓕᖅᑎᑕᐅᓂᖓ.  

ᐃᓄᙳᐃᓂᖅ ᐊᖓᔪᖅᑳᓕᕆᔾᔪᑎᓂᒃ ᐃᓕᓴᐃᔨ ᐱᓕᒻᒪᒃᓴᐃᓂᕐᒧᑦ ᑲᔪᓯᓂᐊᖅᑐᖅ ᐊᑐᖅᑎᑕᐅᓗᓂ 2018/19 
ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᒋᓪᓗᓂᐅᒃ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ 
ᐊᒡᓚᒡᕕᐊᑕ ᐱᖁᔨᔾᔪᑎᖓᑕ ᐃᖅᑲᓇᐃᔭᖅᑎᑦ ᐱᑎᑕᐅᓗᑎᒃ ᐊᖓᔪᖅᑳᓄᑦ ᓄᓇᓖᓪᓗ ᐃᓚᐅᑎᑕᐅᓂᕐᓄᑦ 
ᐱᓕᒻᒪᓴᐃᓂᕐᓂ. ᐊᒻᒪᓗᑦᑕᐅᖅ, ᐊᐃᑦᑑᑎᑦ ᐃᑲᔫᓯᐊᓪᓗ ᑮᓇᐅᔭᑦ ᐊᑐᐃᓐᓇᐅᑎᑕᐅᓯᒪᔪᑦ ᓄᓇᓕᖕᓂᑦ 
ᐱᓕᕆᐊᖃᕈᓐᓇᖁᓪᓗᒋᑦ. 

ᐊᑐᓕᖅᑎᑦᑎᓂᖅ ᑲᒪᒋᔭᐅᔪᓄᑦ ᓇᓗᓇᐃᔭᐅᑎᑦ ᐊᑐᖃᑦᑕᖅᑐᓂ 
ᐃᖅᑲᓇᐃᔭᕐᕕᒃ ᐱᓕᕆᐊᖃᖅᑐᖅ ᐱᓕᕆᐊᕆᓗᒍ ᐱᓕᕆᐊᒃᓴᕐᔪᐊᑦᓄᑦ ᒪᓕᒋᐊᖃᖅᑐᑦ ᒪᓕᑦᑎᐊᕐᓗᑎᒃ ᐱᖁᔭᐅᔪᓂᑦ 
ᑕᑯᔭᐅᒃᑲᓐᓂᕈᑎᓄᑦ ᐅᓂᒃᑳᒥ, ᐱᕙᓪᓕᐊᑎᑦᑎᓂᒃᑯᑦ ᑲᒪᒋᔭᐅᔪᓄᑦ ᓇᓗᓇᐃᔭᐅᑎᑦ ᐊᑐᖃᑦᑕᖅᑐᓂ ᓇᓂᓯᔪᓐᓇᕐᓗᑎᒃ 
ᑲᒪᒋᔭᐅᔪᑦ ᑎᑎᖅᑲᖁᑎᖏᓐᓂ. ᖃᕋᓴᐅᔭᒃᑯᑦ ᑲᒪᒋᔭᐅᕙᒃᑐᓄᑦ ᐊᐅᓚᑦᑎᓂᕐᒥ ᐊᑐᖃᑦᑕᖅᑐᑦ ᐱᕕᖃᖅᑎᑦᑎᓗᑎᒃ 
ᓄᓇᓕᓐᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᓐᓂᒃ ᑎᑎᖅᑲᓕᐅᕐᓗᑎᒃ ᑐᓐᓂᖅᑯᑕᐅᔪᓂᒃ, ᖃᐅᔨᓴᕈᑎᓂᒃ, 
ᐱᔨᑦᑎᕋᕐᓂᕐᒧᑦ ᐱᕙᒌᔭᐅᑦ, ᑲᒪᒋᔭᐅᔪᓄᓪᓗ ᖃᐅᔨᑎᑦᑎᔾᔪᑎᑦ. ᑖᓐᓇ ᐱᑯᖃᖅᑎᑦᑎᓗᓂ ᐊᒥᓱᕈᕆᐊᕐᓗᑎᒃ 

ᑲᒪᒋᔾᔪᑎᓂᒃ ᑕᑯᔭᐅᔪᓐᓇᑦᑎᐊᖅᑐᓂᒃᓗ, ᐊᒻᒪᓗᑦᑕᐅᖅ ᐱᕙᒌᔭᐃᓂᕐᓂ ᐱᓕᕆᐊᒃᓴᒧᓪᓗ ᐱᕙᓪᓕᐊᑎᑦᑎᓂᖅ. 
ᓂᕆᐅᒋᔭᐅᔪᖅ ᐊᑐᖃᑦᑕᖅᑐᖅ ᐊᐅᓚᑕᒃᓴᐅᓂᐊᕐᓂᖓᓂᒃ ᐃᓱᓕᓕᖅᑎᓪᓗᒍ ᐊᕐᕌᒍᖏᑦ 2018/19. 

ᐃᓱᓕᓐᓂᖓ 
 
2017/18 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᓴᖅᑭᑎᑦᑎᓪᓗᓂ ᑭᒃᓕᓯᓂᐊᕈᑎᓂᒃ ᐊᔾᔨᖃᕐᖢᑎᒃ ᐃᖅᑲᓇᐃᔭᕐᕕᐅᑉ 
ᑐᓂᓯᒪᓂᕆᔭᖓᓂᒃ ᐊᒥᓱᕈᕆᐊᕐᓗᒋᑦ ᐱᓕᕆᖃᑎᒌᒍᑎᑦ ᖃᑕᙳᑎᓄᑦ ᐱᔨᑦᑎᕋᕐᓂᕐᒧᑦ ᐊᖏᕈᑎᒃᑯᑦ, ᓄᑕᖅᑲᑦ 
ᓄᓇᕗᒻᒦᖏᓐᓇᖅᑎᓪᓗᒋᑦ ᐊᔪᕐᓇᙱᑦᑕᕌᖓᑦ, ᐊᒥᓱᕈᕆᐊᕐᓗᒋᓪᓗ ᐊᖏᓂᖓ ᐃᑲᔪᖅᓱᐃᓂᖅ ᐱᑎᑦᑎᓗᓂᓗ 
ᐃᓕᖅᑯᓯᒃᑯᑦ ᓈᒻᒪᒃᑐᓂᒃ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ ᓄᓇᕗᒻᒦᖏᑦᑐᓄᑦ.  
 
ᐊᕐᕌᒎᓂᐊᖅᑐᖅ ᓇᓗᓇᐃᖅᓯᔪᖅ ᐊᕐᕕᓂᓕᒋᓪᓗᒍ ᐊᕐᕌᒍᖓ ᐃᖅᑲᓇᐃᔭᕐᕕᐅᑉ. ᐱᕕᒃᓴᐅᔪᖅ ᐃᖅᑲᓇᐃᔭᕐᕕᖕᒧᑦ 
ᐱᐅᓯᒋᐊᕐᓗᒍ ᐃᑲᔪᕈᑎᑦ ᐊᖓᔪᖅᑳᓄᑦ ᐸᖅᑭᔨᐅᔪᓄᓪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ, ᕿᒥᕐᕈᓗᑎᒃᓗ ᐃᖅᑲᓇᐃᔭᕐᕕᒃᑯᑦ 
ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒃᓗ ᑲᒪᒋᔭᕗᑦ ᐱᔪᓐᓇᖅᑕᖏᑦ. ᑖᓐᓇ ᐃᓚᐅᑎᑦᑎᓇᔭᖅᑐᖅ ᕿᒥᕐᕈᓂᖅ 
ᐃᖅᑲᓇᐃᔭᕐᕕᐅᑉ ᐊᔪᖅᑐᒃᑯᕕᖕᒦᑦᑐᓄᑦ ᑲᒪᒋᔭᖃᕐᓂᕐᓂ ᐃᑲᔪᖅᓱᐃᔾᔪᑎᓂᒃ ᓄᓇᕗᒻᒥ ᓄᓇᕗᒻᒦᖏᑦᑐᓄᓪᓗ, ᐊᒻᒪ 
ᐃᖅᑲᓇᐃᔭᕐᕕᒃᑎᒍᑦ ᒪᓕᒋᐊᖃᖅᑐᑦ ᐊᑐᐊᒐᓪᓗ ᐃᓚᒌᓂ ᐋᓐᓂᖅᓯᕆᖃᑦᑕᐅᑎᓃᑦ ᕿᒫᕕᖕᓄᑦ. ᐃᓚᒃᑲᓐᓂᖓ, 
ᐃᖅᑲᓇᐃᔭᕐᕕᒃ ᑲᔪᓯᓂᐊᖅᑐᖅ ᐱᓇᓱᒃᑕᖏᓐᓂᒃ ᓴᙱᒃᑎᒋᐊᕐᓗᒍ ᑲᒪᒋᔭᑦ ᐱᔨᑦᑎᕋᐅᑎᖏᑦ ᐊᑐᓕᖅᑎᑦᑎᓂᒃᑯᑦ 
ᑲᒪᒋᔭᑦᑕ ᓇᓗᓇᐃᔭᐅᑎᖏᑕ ᐊᑐᖃᑦᑕᖅᑐᓂ, ᐱᔪᓐᓇᖅᑎᑦᑎᓗᓂ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐃᓄᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᓂ ᑲᑎᖅᓱᐃᓗᑎᒃ ᑲᑎᖅᓱᖅᓯᒪᔪᓂᒃ ᓇᓗᓇᐃᖅᓯᒪᔪᖅ ᑲᒪᒋᔭᕐᒧᑦ ᐱᕙᒌᔭᐃᓂᕐᒥ, 
ᐱᓕᕆᐊᒃᓴᓕᕆᓃᑦ ᑲᒪᒋᔭᕐᒧᓪᓗ ᕿᒥᕐᕈᓂᖅ.   
  
ᓂᕆᐅᒋᔭᕗᑦ ᐱᓕᕆᖃᑎᒌᖕᓂᖅ, ᐃᓚᐅᑎᑦᑎᓂᖅ, ᐃᑲᔪᖅᓱᐃᓂᕐᓗ ᐱᔾᔪᑕᐅᓪᓗᐊᑕᕐᓂᐊᖅᑐᑦ 
ᐱᓕᕆᐊᒃᓴᓕᕆᓂᑦᑎᓐᓂᒃ ᐊᕐᕌᒎᓂᐊᖅᑐᒧᑦ. ᐱᓕᕆᓂᖅ ᐱᓕᕆᖃᑎᒌᖕᓂᒃᑯᑦ ᐱᕕᖃᖅᑎᓐᓂᐊᖅᑖᑎᒍᑦ ᐊᐅᓚᓗᑕ 
ᐃᓚᐅᖃᑕᐅᑎᑦᑎᔪᒃᑯᑦ ᓇᓕᒧᒌᒃᑐᒃᑯᓪᓗ ᓄᓇᓕᖕᓂᑦ ᑕᒪᒃᑭᕐᓗᑕ ᑐᓂᓯᒪᔾᔪᑎᒋᔪᓐᓇᖅᑕᕗᑦ ᐱᐅᔪᒃᒧᑦ ᓯᕗᓂᒃᓴᒧᑦ 
ᓄᓇᕗᒻᒧᑦ.   

ᑎᑎᕋᖅᓯᒪᔪᓂᒃ ᑲᑎᖅᓱᐃᓂᖅ 
ᑲᑎᖅᓱᖅᓯᒪᔪᑦ ᑕᕝᕙᓂ ᐅᓂᒃᑳᒥ ᑕᖅᑭᑕᒫᖅᓯᐅᑎᓂᙶᖅᑐᑦ ᐱᑎᑕᐅᔪᑦ ᐃᖅᑲᓇᐃᔭᖅᑎ ᓯᕗᓪᓕᕐᒥᑦ 
ᐅᐸᒃᑕᐅᕙᒃᑐᓄᑦ. ᐱᓇᓱᒃᑕᐅᔪᓕᒫᖑᔪᑦ ᐱᑎᑦᑎᓗᑎᒃ ᓈᒻᒪᒃᑐᒥᒃ ᑭᒃᓕᓯᓂᐊᕈᑎᓂᒃ ᐱᑕᖃᙱᑎᓪᓗᒍ ᕿᑎᐊᓃᑦᑐᖅ 
ᐱᔾᔪᑕᐅᔪᒧᑦ ᐊᐅᓚᑦᑎᓂᖅ ᐊᑐᖃᑦᑕᖅᑐᓂ. ᐅᖃᖅᓯᒪᖕᒪᑦ ᖁᓛᓂ, ᐃᓄᓕᕆᔨᒃᑯᑦ ᐱᓕᕆᐊᖃᖅᑐᑦ 
ᐊᑐᓕᖅᑎᑦᑎᓇᓱᖕᓂᕐᒥᒃ ᑲᒪᒋᔭᕐᓄᑦ ᐊᐅᓚᑦᑎᓂᕐᒥᒃ ᐊᑐᖃᑦᑕᖅᑐᓂ, ᐱᓕᕆᐊᖃᖅᑎᐅᓗᓂ ᑕᒻᒪᖓᙱᑦᑐᓂᒃ 
ᑲᑎᖅᓱᖅᓯᒪᔪᓂᒃ ᐊᕝᕗᐃᓂᕐᒥᒃ.  

